
Ўзбекистон  Республикаси Президенти 
Матбуот хизмати суратлари.

ДахлДорлик туй¡уси

МАЪНАВИЙ 
БИРЛАШУВ

ма¢луб бºлмас жамиятни 
барпо этади

Инсон ўзининг фикрлаш 
қобилияти, маънавий дунёси 
билан тирик. У маънавий жиҳатдан 
етук бўлсагина, ҳақиқий инсон 
бўла олади. Маънавият — кишини 
қаҳрамонликка, эзгуликка 
етаклайди, камолотга етказади, 
фикрини теранлаштиради, 
ўзлигини, ўзининг қадр-
қимматини англашни ўргатади. 

Маънавият четга суриб қўйилса, ёшлар тўғри йўл-
дан адашади, ҳою ҳавасга берилади, бемаъни урф- 
одатларни ўйлаб топади. Илм-маърифат ва юксак 
маънавият йўқ жойда бахт-саодат бўлмайди! Шунинг 
учун нафақат ёшлар, балки бутун жамиятимиз аъзо-
ларининг билими, савиясини ошириш учун, аввало, 
илм-маърифат, юксак маънавият керак. У одамлар-
нинг ҳар бир хатти-ҳаракати, фикрлаш тарзи, ўй-хаёл-
лари сўзга айланганида намоён бўлади. 

Дунёда ҳалол, юраги тоза, қалби пок, маънавияти 
бой одамлар кўп. Уларнинг эзгу ишлари туфайли бу ёруғ 
оламда маънавият ҳамиша барқарор бўлиб келган. Чун-
ки виждони уйғоқ, эл-юрт ташвиши билан яшайдиган 
кишилар ён-атрофида бўлаётган воқеаларга, ёрдам ва 

кўмакка муҳтож инсонларнинг муаммоларига, адолат-
нинг топталишига бефарқ қараб турмайди. 

Қайси элдан, қайси юртдан ўз манфаатини ҳамма 
нарсадан устун қўядиган инсонлар чиқса, кўпайса, у 
ерда ўзгариш ҳам, юксалиш ҳам бўлмаслиги аён. Шу 
боис, ҳар қайси халқ ёки миллатнинг маънавиятини 
унинг тарихи, ўзига хос урф-одат ва анъаналари, ҳаё-
тий қадриятларидан айри тасаввур этиш қийин. 

Маънавий мерос, маданий бойликлар, кўҳна тари-
хий ёдгорликлар эса инсон онгини маънавий озиқлан-
тиради. Агар шу озуқани ўзи яшаётган муҳитдан ол-
маса ёки бу муҳит уни қониқтирмаса, бундай озиқни у 
бошқа жойдан излайди. 

Ташрифнинг биринчи куни ўтказил-
ган музокараларда икки дўст мамлакат 
халқлари манфаатига хизмат қиладиган 
кўплаб келишувларга эришилди. Хусусан, 
давлат раҳбарлари икки томонлама муно-
сабатларда янги тарихий босқични бош-
лаб берган Иттифоқчилик муносабатлари 
тўғрисидаги шартномани имзоладилар.

Ўзбекистон Республикаси Президен-
ти Шавкат Мирзиёевнинг Тожикистонга 
давлат ташрифининг иккинчи куни ушбу 
мамлакат Олий Мажлиси Намояндагон 
мажлиси Раиси Маҳмадтоир Зокирзода 
билан учрашув билан бошланди.

Учрашувда Ўзбекистон билан Тожи-
кистон ўртасидаги кўп қиррали стратегик 
шериклик ва иттифоқчилик муносабатла-
рида бугун юксак даражага эришилгани 
мамнуният билан қайд этилди.

ОЛИЙ ДАРАЖАДАГИ ªЗАРО ИШОНЧ ВА ¯ªЛЛАБ-¯УВВАТЛАШ РУ²ИДАГИ 
ФАОЛ МУЛО¯ОТЛАР ДªСТОНА МУНОСАБАТЛАРНИ ЯНАДА КЕНГАЙТИРАДИ

Ўзбекистон Республикаси Президенти Шавкат Мирзиёев Тожикистон Республикаси Президенти Эмомали Раҳмоннинг 
таклифига биноан 18-19 апрель кунлари давлат ташрифи билан ушбу мамлакатда бўлди.

Парламентлараро алмашинувни яна-
да фаоллаштириш, кооперация лойиҳа-
лари ва маданий-гуманитар дастурларни 
қўллаб-қувватлаш ва илгари суриш учун 
соҳавий қўмиталар ва ҳудудий кенгашлар 
даражасида самарали алоқаларни кенгай-
тириш масалалари муҳокама қилинди.

Қабул қилинган ҳужжатларни хатлов-
дан ўтказиш ҳамда олий даражадаги кели-
шувларнинг ўз вақтида рўёбга чиқарили-
ши устидан парламент назоратини амалга 
оширишда икки мамлакат депутатлари-
нинг муҳим роли қайд этилди.

Шундан сўнг Ўзбекистон Республика-
си Президенти Шавкат Мирзиёев Тожи-
кистон Республикаси Бош вазири Қоҳир 
Расулзодани қабул қилди.

Ўзбекистон — Тожикистон стратегик 
шериклик ва иттифоқчилик муносабат-

ларини янада кенгайтириш масалалари 
муҳокама қилинди.

Давлатимиз раҳбари куни кеча Итти-
фоқчилик муносабатлари тўғрисида тари-
хий шартнома имзоланганини таъкидлади. 
Шу маънода, олий даражада эришилган 
барча келишувлар икки мамлакат ҳукумат-
лари томонидан сўзсиз амалга оширили-
ши муҳим экани қайд этилди.

Шу мақсадда қўшма “йўл харитаси”ни 
ишлаб чиқиш ва Бош вазирларнинг учра-
шувларини тизимли равишда ташкил этиб 
бориш зарур.

Товар айирбошлашни ошириш, че-
гараолди савдони ва савдо инфратузил-
масини ривожлантириш, автомобилсоз-
лик, энергетика, электротехника, қазиб 
чиқариш, тўқимачилик, фармацевтика, 
қишлоқ хўжалиги ва бошқа тармоқларда 

саноат кооперациясини чуқурлаштириш 
устувор вазифалар сифатида кўрсатиб 
ўтилди.

Икки мамлакат ҳудудларининг салоҳия-
тидан тўлиқ фойдаланиш ҳамда маданий- 
гуманитар алмашинувни кенгайтириш 
муҳимлиги алоҳида таъкидланди.

Ўзбекистон Президентининг Тожикис-
тонга давлат ташрифи доирасида мамла-
катимизнинг Душанбе шаҳридаги элчихо-
наси янги биносининг тантанали очилиш 
маросими бўлиб ўтди.

Давлат раҳбарлари рамзий тасмани ке-
сиб, Ўзбекистон дипломатик ваколатхона-
си биносини очиб бердилар. Икки мамла-
кат давлат мадҳиялари янгради.

Президентлар элчихона биносида дип-
ломатлар учун яратилган шароитлар билан 
танишдилар.

Элчихонада мамлакатларимиз ўртаси-
даги кўп қиррали стратегик шериклик ва 
иттифоқчилик муносабатларини янада ри-
вожлантиришга қаратилган ишларни са-
марали ташкил этиш учун барча шароит-
лар яратилган.

Шавкат Мирзиёев ва Эмомали Раҳмон 
элчихона Фахрий меҳмонлар китобига ўз 
тилакларини ёзиб қолдирдилар.

Сўнг Ўзбекистон Президенти  Шавкат 
Мирзиёев Тожикистон Президенти 
 Эмомали Раҳмон билан биргаликда 
Душан бедаги Экспомарказида ташкил 
этилган Ўзбекистон саноат кўргазмасига 
ташриф буюрди.

Етакчилар “Made in Uzbekistan” брен-
ди остида ташкил этилган павильон би-
лан танишдилар. Унда мамлакатимиз ав-
томобилсозлигининг юқори технологик 

 маҳсулотлари, электр ва қишлоқ хўжалиги 
техникаси, тайёр озиқ-овқат маҳсулотла-
ри, кимё, тўқимачилик, фармацевтика ва 
бошқа саноат тармоқларининг товарлари 
намойиш этилган.

Давлат раҳбарлари етакчи корхоналар 
кооперациясини кенгайтириш, ўзаро таж-
риба ва технологиялар билан алмашиш 
зарурлигини таъкидладилар.

Шу билан Ўзбекистон Президенти   
Шавкат Мирзиёевнинг Тожикистон Рес-
пуб ликасига давлат ташрифи якунига 
етди. Душанбе халқаро аэропортида дав-
латимиз раҳбарини Президент Эмомали 
Раҳмон кузатиб қўйди. 

ЎзА

ёхуд арзон шºрва нега татимайди?

Биз ва дунё

КªП ТОМОНЛАМА ²АМКОрЛиКНи СиФАТ Жи²АТиДАН 
ЯНГи БОС¯иЧГА ОЛиБ Чи¯АДиГАН АЛО¯АЛАр

ЎзбекИсТон — ТожИкИсТон саММИТИ 
хоРИжИй ЭксПеРТлаР дИққаТ МаРказИда

Ўзбекистон Президенти Шавкат Мирзиёев 18-19 апрель кунлари давлат 
ташрифи билан Тожикистонда бўлди. Ташриф натижалари унинг 
муваффақияти ва самарадорлигини кўрсатди.
хорижий экспертларнинг айтишича, икки томонлама муносабатларнинг 
юқори даражага кўтарилишига Ўзбекистоннинг Марказий осиёда яхши 
қўшничилик, ўзаро манфаатли ҳамкорликни мустаҳкамлаш, умумий 
салоҳиятни юксалтириш ва барқарор тараққиётни таъминлаш борасидаги 
саъй-ҳаракатлари натижасида эришилди.

бугун бир киловатт-соат электр энергияси учун давлатдан 695 сўм кўмак оладиган камбағал оила 
бир ойда ўртача 34 минг 750 сўмлик (50 киловатт-соат учун) субсидия олгани ҳолда 4 мингта ўта бой 
фуқаро 1 миллион 475 минг сўмлик (5 минг киловатт-соат учун) кўмак олмоқда. Яъни бугун бир ойда 
бой одамга камбағал хонадонга нисбатан 42,5 баробар кўп ёрдам кўрсатилмоқда. Ваҳоланки, аслида, 

тескариси бўлиши, бой одам камроқ, камбағал одам эса кўпроқ субсидияланиши керак эди.
2 НИгОҳ

Ўзбекистонда “яшил” иқтисодиётга ўтиш 
стратегияси қабул қилиниб, аниқ чора-тад-
бирлар кўришга киришилди. Тўғри, қайта 
тикланувчи энергия ҳосил қилиш бўйича 
катта салоҳиятимиз мавжуд. Халқаро молия-
вий институтларнинг ҳисоб-китобига кўра, 
юртимизда муқобил энергия (айниқса, қуёш 
энергияси)нинг йиллик захираси 270 мил-
лион тонна шартли ёқилғи эквивалентига 
тенг. Бу реал эҳтиёжимиздан уч карра кўп. 
Боз устига, “яшил” энергетика соҳасидаги 
лойиҳаларни рўёбга чиқариш яқин ўн йил-
да қайта тикланадиган энергия манбалари 
улушини 3 баробардан зиёд кўпайтириш им-
конини беради. Бу иқтисодиёт учун мислсиз 
фойдадир. Лекин бу жараён узоқ истиқболга 
мўлжаллангани, катта миқдорда инвестиция 
ва муҳим технологик ечимлар талаб қили-
шини ҳисобга олиб, унинг бошқа томонига 
алоҳида эътибор қаратиш зарур. У ҳам бўл-
са, мавжуд ресурслардан максимал самара 
билан фойдаланиш ва истеъмолда тежамкор 
муносабатни шакллантиришдир.

Тадқиқотлардан маълум бўлишича, Ўзбе-
кистон углеводород энергияси — нефть, газ, 
кўмирдан фойдаланиш ҳисобига ҳар йили 
ялпи ички маҳсулотнинг камида 4,5 фоизини 
йўқотмоқда. Қолаверса, энергия ишлаб чиқа-
рувчи қувватларнинг салкам ярми эскирган. 
Биргина ўтган йили 78 миллиард киловатт- 
соат электр энергияси ишлаб чиқарилган, би-
роқ тармоқ эскиргани туфайли 12 миллиард 
киловатт-соати (15,3 фоизи) истеъмолчига 
етиб бормади. Халқаро стандартларда бел-
гиланган 7-8 фоизли техник йўқотишларни 

ёхуд арзон шºрва нега татимайди?
 чегириб ташлаганимизда ҳам тахминан 6 мил-
лиард киловатт-соат электр энергияси ортиқча 
йўқотилгани ойдинлашади. Уларни тиклаш 
ёки модернизациялаш катта маблағ талаб қи-
лади. Бу каби сабаблар соҳага кўпроқ инвести-
ция жалб қилишни тақозо этади.

ҳозирги ҳолатни ҳисобга олсак, соҳага 
хусусий ёки хорижий инвестиция йўналти-
риш белгиланган нархлар сабаб жозибали 
эмас. Бундай вазиятда қўшимча молиявий 
ресурсларни энергия ишлаб чиқаришни кен-
гайтириш учун йўналтириш кескин самара-
дорликни таъминлашга имкон бермаслиги 
кундек равшан. Айни вақтда биз учун муҳим 
қарор давлат бюджетига ортиқча юк бўла-
ётган ёппасига субсидиялаш тизимидан воз 
кечиш ва тежамкорликка эришишдир. Шун-
дагина аста-секинлик билан тизимга бозор 
тамойилларини киритамиз, ортиқча сарф-ха-
ражатнинг олдини оламиз ва ижтимоий адо-
лат қарор топишига эришамиз. Самарадор-
лик ва тежамкорлик эса аҳолининг турмуш 
даражасини яхшилаш борасидаги саъй-ҳара-
катларимиз муваффақият қозонишига ёрдам 
беради. Шу боис, энергияни тежаш ва ундан 
фойдаланиш самарадорлигини оширишга 
келгусида иқтисодий ўсишнинг асосий ман-
баларидан бири сифатида қарашимиз керак.

Маълумотларга кўра, 2019 йилдан буён 
электр нархи оширилмади. Ушбу даврда соҳа-
га бозор механизмлари киритилмас экан, то-
бора ўсиб бораётган талабни қондиришнинг 
асло имкони йўқлигига амин бўлдик. Юқори 
даромадли фуқаро ҳам, ўрта ва кам даромад-
ли юртдошимиз ҳам бир хил субсидиядан 
фойдаланиши ижтимоий адолат мезонларига 
мос эмас. Жумладан, субсидиялаш тизими-
даги адолатсиз ёндашув туфайли аҳолининг 
камбағал қисми давлатдан арзимаган, ўзига 
тўқ, ўта бой қатлам эса жуда катта миқдорда 
субсидия олмоқда. Масалан, бугун бир кило-
ватт-соат электр энергияси учун давлатдан 695 
сўм кўмак оладиган камбағал оила бир ойда 
ўртача 34 минг 750 сўмлик (50 киловатт-соат 
учун) субсидия олгани ҳолда 4 мингта ўта бой 
фуқаро 1 миллион 475 минг сўмлик (5 минг 
киловатт-соат учун) кўмак олмоқда. Яъни бу-
гун бир ойда бой одамга камбағал хонадонга 
нисбатан 42,5 баробар кўп ёрдам кўрсатил-
моқда. Ваҳоланки, аслида, тескариси бўлиши, 
бой одам камроқ, камбағал одам эса кўпроқ 
субсидияланиши керак эди.

Электр таъминоти узлуксизлигини таъмин-
лашда истеъмолнинг прогноз кўрсаткичлари 
жуда муҳим. Бу агар ўз эҳтиёжимиздан ортиқ-
ча энергия сарфласак, заруратсиз фойдалансак 
ёки ноқонуний улансак, ўз-ўзидан тармоққа 
босим ортиб, бошқа истеъмолчининг энергия 
таъминоти узилишига сабаб бўлишини англа-
тади. Шу боис, ижтимоий ҳимоя  мақсадида 

электр энергияси истеъмоли учун давлат то-
монидан субсидиялар ажратилиши бўйича 
ўрнатилган амалдаги тартиб энергия ресурс-
ларидан тежамкор фойдаланишни рағбатлан-
тирмади. Чунки барча истеъмолчи даромади 
миқдоридан қатъи назар, давлат бюджетидан 
ажратилаётган субсидиялардан бирдек фойда-
ланиши мумкин эди.

Янги тариф асосида тўлов тизими жорий 
этилиши давлатнинг ижтимоий функцияла-
ри янада самарали ва манзилли бўлиши би-
лан бирга, давлат молиявий юки ортиб кет-
маслигини таъминлайди. Жорий этилаётган 
табақалашган тўлов тизими истеъмолчилар 
ўртасида электр энергиясини сарфлашдаги 
масъулиятни янада оширади ва шахсий ҳи-
собдорлик ҳиссини кучайтиради.

Шуларни ҳисобга олиб, аҳолига электр 
энергияси ва табиий газ етказиб беришда 
ижтимоий норма белгиланиши ва та-
бақалашган тарифларга ўтилиши бўйича 
таклифлар ишлаб чиқилди. Бунда муайян 
ҳажмда энергия ресурсларини сарф қилган 
истеъмолчилар арзон тарифда тўлашда да-
вом этади. Белгиланган нормадан кўпроқ 
энергия ишлатилганда нархлар қимматлаша-
ди. Мазкур тизим ижтимоий адолатни қарор 
топтириб, энергия ресурсларидан самарали 
фойдаланиш масъулиятини оширади. Шу 
билан бирга, электр энергияси ишлаб чиқа-
риш ва етказиб бериш билан боғлиқ сарф-ха-
ражатлар асосида шаклланадиган нарх мўъ-
тадиллиги таъминланади.

Таҳлилларга кўра, соҳага йўналтирилган 
субсидияни узоқ муддатли фойдаланишда 
бўлган электр тармоқларини модернизация-
лашга йўналтириш кўпроқ натижа келтира-
ди. Тармоқларни янгилаш хусусий инвести-
циялар жалб қилишни, бу эса тарифларни 
эркинлаштиришни талаб қилади. Чунки 

тарифлар бозор нархига тўғри келмаслиги 
инвесторларнинг Ўзбекистон энергетика ти-
зимига кириш имкониятини чеклайди.

Айни пайтда давлат ажратаётган маблағ 
ишлаб чиқарувчининг харажатини қоплашга 
йўналтирилиб, аҳолига арзон нархда электр 
энергияси ва табиий газ етказиб бериляпти. 
Ўртадаги фарқ бюджет ҳамда тизимдаги 
ташкилотлар ҳисобидан қопланади. Бу ту-
файли тизим ташкилотларининг аксарияти 
молиявий йилни катта миқдордаги зиён би-
лан якунлайди. Яна давлат бюджетига юк 
тушади ва тақчиллик юзага келади.

Бундай вазиятда, табиийки, тегишли мо-
дернизация ишларини бажаришнинг мут-
лақо имкони йўқ. ҳатто ишдан чиққан ёки 
зарар етган ускуналарни алмаштириш, узил-
ган электр тармоқларини янгилаш ҳам қийин 
бўлиб қолади. Жараён шу тарзда тўхтовсиз 
давом этаверса, ажратилаётган субсидиялар 
аянчли иқтисодий оқибатларга олиб келади.

Охирги йилларда кўплаб янги турар жой-
лар қурилди. Қурилиш ва уй-жой коммунал 
хўжалиги вазирлиги маълумотига кўра, 2017-
2023 йилларда 351 минг 786 хонадонли 8405 та 
кўп қаватли турар жой қурилиб, фойдаланиш-
га топширилган. Биргина ўтган йилнинг ўзида 
1893 та кўп қаватли уй-жой қурилган.

Келинг, ҳар бир квартирада ўртача 3 та 
хона, ошхона, ҳаммом, ҳожатхона, балкон 
бор, деб ҳисоблайлик. Энди буларнинг ҳар 
бирига энг тежамкор 12 ваттли лампочка 
қўйилган тақдирда бир соатда 84 ватт, бир 
суткада эса ўртача 8 соат ёқилганда ҳам 672 
ватт электр энергияси сарф бўлмоқда. Бу бир 
ойда шу хонадоннинг ўзида биргина лампоч-
ка ёқиш орқали 20,2 киловатт-соат электр 
энергияси ишлатиляпти, деганидир.

Бу рақамни 351 минг 786 янги хона-
донга кўпайтирсак, аҳоли шунчаки уйини 

 ёритишга бир ойда 2016 йилдагидан фарқли 
равишда қўшимча 7,1 миллион киловатт- 
соат электр энергияси ёқаётгани ойдинлаша-
ди. Агар буни бир йилга кўпайтирсак, 85,2 
миллион киловатт-соатни ташкил қилади.

Бу биргина тежамкор лампочка миқёсида 
ҳисоблагандаги ҳолат. Энди бунинг ёнига те-
левизор, музлаткич, совиткич, микротўлқин-
ли печь, кир ювиш машинаси, компьютер, 
ноутбук, планшет, фен, дазмол, мобил теле-
фон сингари электр жиҳозларини ҳам қўш-
сак, бир ойда 2016 йилдагидан бир неча юз 
миллион киловатт-соат кўп электр энергияси 
истеъмол қилинаётгани ойдинлашади.

Амалга киритилаётган тарифлар сарф 
қилинаётган энергия ресурслари бўйича 
ҳар бир истеъмолчида масъулият ҳиссини 
оширади. Оддий қилиб айтганда, ўз-ўзидан 
аҳолида энергия ресурсларини сарфлашда 
шахсий “компас” пайдо қилади. Уларда ким 
қанча фойдаланди, қандай йўл тутилса, те-
жамкорликка эришилади — биров эмас, 
аввало, ўзи учун ҳисобдорлик кўникмаси 
шаклланади. Йўқотишлар учун ажратила-
ётган маблағ соҳанинг барқарор ишлашини 
мустаҳкамлаш учун йўналтирилади.

Барқарор ривожланиш концепцияси, 
биринчи навбатда, макроиқтисодий да-
ражада амалга оширилади. Шу боис, ҳу-
куматимиз томонидан табиий ресурслар-
дан фойдаланишнинг бозор механизмини 
шакл лантириш, жумладан, талаб, таклиф 
ва нархлаш жараёнини тартибга солиш 
борасида муҳим чора-тадбирлар кўриб 
келинмоқда. Бироқ амалиёт кўрсатадики, 
бозор объектив сабабларга кўра, бутун 
экологик ва иқтисодий соҳани самарали 
бошқара олмайди. Шу муносабат билан 
иқтисодий ривожланиш мақсадларига 
эришиш учун ресурсларни тежашни рағ-
батлантириш сиёсатини юритишга имкон 
берувчи воситалар қўлланмоқда. Ушбу ти-
зимда, аввало, ҳуқуқий базани мустаҳкам-
лаш, истеъмолчилар манфаатини ҳимоя 
қилиш, соҳани ривожлантиришнинг янги 
босқичларига ўтиш мақсадида энергетика 
соҳасига оид қатор қонунлар, фармон ва 
қарорлар қабул қилинди.

“Ўзбекистон — 2030” стратегиясида ҳам 
иқтисодиёт тармоқлари ва аҳоли эҳтиёжи 
учун етказиб бериладиган электр энергияси 
миқдорини 120 миллиард киловаттга етка-
зиш борасида аниқ мақсадлар қўйилган бў-
либ, унинг ижроси аҳолининг ҳаёт даражаси 
ва сифати ўсиши, иқтисодиётнинг рақобат-
бардошлиги, молиявий барқарорлигини 
таъминлашга ижобий таъсир қилади. Унга 
асосан, 2030 йилга бориб, умумий қуввати 
19 минг 508 мегаватт бўлган 34 та иссиқ-
лик, қуёш ва шамол электр станцияси ишга 

 туширилади. Бу Ўзбекистонда амалдаги 
электр энергиясини ишлаб чиқариш ҳажми-
нинг 60 фоиздан ортиғини ташкил қилади.

Стратегия билан иқтисодиёт тармоқлари-
нинг энергия самарадорлигини икки баробар 
ошириш, энергия ресурслари бозорини тар-
тибга солиш бўйича мустақил регуляторни 
ташкил этиш, электр энергиясини сотиб олиш, 
сотиш ва етказиб бериш функцияларини ажра-
тиш, электр энергияси ва табиий газни тақ-
симлаш, генерация қилиш ва истеъмолчига 
етказиш инфратузилмасини янгилаш, барча 
турдаги энергия ресурслари ҳисобини юри-
тишни тўлиқ рақамлаштириш бўйича аниқ 
вазифалар белгилаб олинди. Шунингдек, унда 
энергия тежамкор қурилмалар ўрнатиш, насос 
станцияларини модернизация қилиш, улар-
нинг йиллик электр энергияси истеъмолини 30 
фоиз камайтириш, электр энергияси ва бошқа 
ресурсларни тежайдиган замонавий техноло-
гияларни кенг жорий қилиш ҳисобига насос 
станцияларини муқобил энергияга ўтказиш 
бўйича аниқ мақсадлар қўйилган.

Тараққиёт стратегиясида юртимизда қуёш 
ва шамол электр станциялари қувватини 8 минг 
мегаваттга, гидроэлектр станциялар қувватини 
2920 мегаватт (жами 10 минг 920 мегаватт)га 
етказиш белгиланди. Бу ҳам “яшил” энергети-
кани ривожлантириш борасидаги дастлабки да-
дил қадамлардан бири бўлмоқда.

ҳозирги вазиятда давлат томонидан 
энергия самарадорлигини ошириш мақса-
дига эришиш учун ресурсларни тежашни 
рағбатлантириш сиёсатини юритишга им-
кон берадиган тартибга солишнинг дасту-
рий-мақсадли воситаларидан фойдаланиш 
зарур. Иқтисодиёт тармоқларида қўллаб ке-
линаётган технологиялар, энергияни исроф 
қилувчи қурилмалар ва истеъмолчиларга 
етказишдаги йўқотишлар билан бирга, энер-
гия таъминотидан мақсадсиз фойдаланиш 
ва ноқонуний уланишлар вазиятни янада 
кескинлаштиради. Шундай экан, энергияни 
тежаш ва ундан оқилона фойдаланиш бора-
сида масъулият юқори бўлиши керак.

Таҳлилларга кўра, ёқилғи ва энергиядан 
оқилона фойдаланиш уларга эҳтиёжни 10-12 
фоиз, капитал талаб қилувчи чора-тадбир-
ларни жорий этиш, яъни энергия тежовчи 
технологиялар, жараёнлар, қурилмалар, 
ускуналар, ҳисоблагичлардан фойдаланиш 
энергияга талабни 25-30 фоиз камайтириш-
га ёрдам беради. Бундан ташқари, энергия 
тежовчи технологиялар экологик жиҳатдан 
қулай ва операцион харажатларни сезилар-
ли даражада тежаш имконини беради. Ялпи 
ички маҳсулот ишлаб чиқаришда энергияни 
кўп талаб қилмайдиган тармоқлар улуши-
ни ошириш орқали иқтисодиётни таркибий 
қайта қуриш ҳам истиқболли мақсаддир.

Электр энергияси таъминотида бозор ме-
ханизмларини қўллаш орқали тариф ставка-
си ишлаб чиқилиши соҳа модернизациясига 
кўпроқ инвестиция киритилишига олиб ке-
лади. Бу, ўз навбатида, кескин ўсиб бораёт-
ган талаб қондирилиши учун янги имконият 
ва манбаларни вужудга келтиришга катта 
туртки беради.

Узилишларга барҳам беришнинг ягона 
йўли — эскирган бутун тизимни янгилаш ва 
модернизация қилиш. Бунинг учун эса соҳа-
га қўшимча маблағ киритиш, аҳолини энер-
гия ресурсларидан оқилона фойдаланишга 
ўргатиш керак. Электр ва газ тарифлари 
ошиши, бир томондан, тизимни модерни-
зация қилиш учун зарур маблағни жалб 
этишга ёрдам берса, иккинчи томондан, 
аҳолини тежамкорликка ўргатади. Самара-
ли фойдаланиш йўлга қўйилмас экан, энер-
гия манбаларини ишлаб чиқариш қанчалик 
кўпайтирилмасин, ортиб бораётган талабни 
қондириш мушкул вазифа бўлиб қолаверади.

Энергия ресурсларидан 
самарали ва мақсадли 
фойдаланиш 
сиёсатини юритиш 
бутун дунёда асосий 
стратегик вазифага 
айланиб бормоқда. 
Мазкур жараёнда паст 
углерод чиқиндилари 
билан ресурс 
тежамкор замонавий 
технологияларга 
йўналтирилган “яшил” 
иқтисодиётга ўтиш 
ниҳоятда муҳим. 
жумладан, бизнинг 
олдимизда ҳам энергия 
тежовчи ва экологик 
тоза технологияларни 
қўллаш борасидаги 
долзарб ечимларга 
эришишдан олдин 
мавжуд захиралардан 
самарали фойдаланиш 
бўйича катта вазифалар 
турибди.

Элмурод ҲОШИМОВ, 
иқтисодиёт фанлари доктори

Руди ФанГ, 
“CASEA” Марказий ва жануби-
Шарқий осиё бизнес-палатаси бош 
директори (сингапур):

— Марказий Осиё минтақаси билан ишбилармон-
лик алоқаларини ривожлантиришга қаратилган Син-
гапур бизнес ҳамжамиятининг вакили сифатида Ўз-
бекистон Президенти Шавкат Мирзиёевнинг қўшни 
Тожикистонга давлат ташрифини катта иштиёқ билан 
кузатдим.

Менинг қизиқишимга сабаб бўлган бир қатор омил-
лар мавжуд. Биринчидан, Сингапур бизнеси, дунёнинг 
бошқа кўплаб мамлакатларидаги компаниялар синга-
ри катта бозорларга қизиқади. Шу сабабли, давлатлар 
минтақадаги қўшнилари билан яқин алоқада бўлиб, 
биргаликда умумий бозорни шакллантириш учун 
ҳуқуқий, сиёсий ва иқтисодий шарт-шароитларни ярат-
са, биз, албатта, мамнуният билан қабул қиламиз.

Ушбу ёндашув Сингапур қарашларига ҳам тўлиқ 
мос келади. Мамлакатим ташқи сиёсатининг асоси-
ни минтақадаги қўшнилар билан яқин муносабатлар 
ташкил қилади. ҳеч кимга сир эмаски, айнан “Қўш-
нингга ривожланиш учун имкон бер” (“Prosper thy 
neighbour”) тамойили туфайли Сингапур кўп жиҳат-
дан бутун дунёда тан олинган иқтисодий ва сиёсий 
ютуқларга эришди. Сингапур бойиб, ривожланиб 
борар экан, ёпиқликка эмас, аксинча, ўз ютуқлари-
ни қўшнилари билан баҳам кўришга ҳаракат қил-
ди. Мамлакатимиз қўшни давлатларга инвестиция 

ЎзбекИсТон — ТожИкИсТон саММИТИ 
хоРИжИй ЭксПеРТлаР дИққаТ МаРказИда

 киритди, у ердаги компанияларни қўшма лойиҳаларга 
жалб қилди.

Ўзбекистон етакчиси ҳам худди шундай ёнда-
шув асосида ҳаракат қилмоқда. Айнан у минтақавий 
коопе рациянинг кенг кўламли жараёнлари, ўзаро 
ишончни мустаҳкамлаш ташаббускори бўлди.

Тожикистонга амалга оширилган ташриф ана шун-
дай стратегиянинг муҳим таркибий қисмларидан би-
ридир. Душанбеда томонлар саноат кооперациясини, 
биринчи навбатда, икки мамлакат анъанавий тарзда 
бир-бирини тўлдирадиган соҳаларда чуқурлашти-
ришга келишиб олдилар. Икки давлатнинг сув-энер-
гетика ва транспорт-транзит салоҳиятидан фойда-
ланишдаги ўзаро ҳамкорлик масалаларига устувор 
эътибор қаратилмоқда.

Тожикистон билан ҳамкорлик 
Ўзбекистон учун жуда муҳим. 
Гап, биринчи навбатда, 
маданият ва анъаналарнинг 
ўзаро боғлиқлиги ҳамда кўп 
асрлик тарихий ришталар 
ҳақида бормоқда. Ўзбекистонда 
тожиклар, Тожикистонда эса ўзбек 
миллатига мансуб аҳоли яшайди.

Буларнинг барчасини яхши англаган Ўзбекистон 
Президенти Тожикистонга давлат ташрифини амалга 
оширди ва биргаликда Иттифоқчилик муносабатлари 
тўғрисидаги шартномани имзоладилар. Шу тариқа, 
Президент Шавкат Мирзиёев ўзининг минтақадаги 
вазиятни ҳар томонлама чуқур англаб етганини яна 
бир бор намоён этди.

жан-антуан дЮПРа, 
европада прогнозлаш ва хавфсизлик 
институти эксперти, Ўзбекистон 
бўйича мутахассис (Франция):
— Шавкат Мирзиёев 2016 йил декабрь ойида Ўз-

бекистон Президенти этиб сайланганидан буён Мар-
казий Осиё мамлакатлари билан муносабатларни 
сезиларли даражада мустаҳкамлади. 2018 йил март 
ойида Душанбега биринчи давлат ташрифи чоғида 
уни Тожикистон Президенти Эмомали Раҳмон илиқ 
кутиб олди. Ташриф давомида икки мамлакат ўртаси-
даги ўзаро ҳамкорликнинг турли соҳаларига, жумла-
дан, иқтисодиёт, туризм, хавфсизлик йўналишларига 
оид 27 та битим имзоланди. Икки мамлакат ўртасида-
ги чегара муаммоларини ҳал қилиш бўйича биргалик-
даги саъй-ҳаракатлар ва фуқаролар учун виза тартиб-
лари бекор қилиниши ушбу яқинлашувнинг энг катта 
ютуқларидан бири бўлди. Олий даражадаги биринчи 
ташрифдан олти йил ўтгач ва кейинги бир қатор уч-
рашувларни ҳисобга олган ҳолда, кўплаб муҳим на-
тижаларга эришилганини қайд этиш мумкин. Шундай 
қилиб, иқтисодий соҳада ҳажми ўнлаб каррага ошган 
икки томонлама савдо алоқаларини алоҳида таъкид-
лаш керак.

Икки томонлама муносабатлар изчил юксалиб 
бораётган бир паллада Президент Шавкат Мирзиёев-
нинг жорий йил 18-19 апрель кунлари Тожикистонга 
навбатдаги давлат ташрифи бўлиб ўтди. Олий дара-
жадаги музокаралар, икки томонлама учрашувлар ва 
қўшма тадбирлар икки мамлакат ўртасидаги дўстлик, 
яхши қўшничилик, стратегик шериклик ва иттифоқ-
чилик муносабатларини мустаҳкамлашга қаратилган. 
Минтақавий ва халқаро музокаралар кун тартиби 

Марказий Осиёда барқарорлик ва хавфсизликни мус-
таҳкамлаш масалаларини муҳокама қилишга бағиш-
ланди.

Иқтисодиёт, қишлоқ хўжалиги, савдо, саноат, 
транспорт, энергетика соҳаларидаги ҳамкорликнинг 
муҳим қўшма лойиҳалари муҳокама қилинди. Мада-
ний-гуманитар ва сайёҳлик алмашинувларни рағбат-
лантиришга катта эътибор қаратилди. 

Ишонч билан айтиш мумкинки, Ўзбекистон Пре-
зидентининг Тожикистонга давлат ташрифи чоғида 
имзоланган янги икки томонлама битимлар мамла-
катлар ўртасидаги ҳамкорлик ривожига янги туртки 
беради.

Юсеф бРИйл, 
“Польша-Шарқ” уюшмаси 
президенти:
— Ўзбекистон минтақада асосий геосиёсий ўрин-

ни эгаллайди. Президент Шавкат Мирзиёев томони-
дан илгари сурилган халқаро майдонлардаги ташаб-
буслар жаҳон ҳамжамиятининг алоҳида эътиборига 
лойиқ. 

Ўзбекистон етакчисининг Тожикистонга навбатда-
ги ташрифи икки мамлакат раҳбарлари ўртасида ўз-
бек ва тожик халқлари манфаати йўлида олиб борила-
ётган конструктив мулоқотнинг яна бир тасдиғидир.

Шуни алоҳида таъкидлашни истардимки, мамла-
катлар ўртасида кўплаб ўз ечимини кутаётган муам-
молар бор эди. Ўзбекистон Президентининг 2018 йил 
март ойида Тожикистонга тарихий ташрифи ушбу ма-
салаларни ечишда муҳим аҳамият касб этди.

Албатта, ушбу ташриф минтақалараро алоқаларни 
янада яқинлаштиришга, икки қўшни халқларнинг кўп 

асрлик муштарак ва тарихий алоқаларини мустаҳкам-
лашга ёрдам беради.

Иттифоқчилик муносабатлари тўғрисидаги тари-
хий шартноманинг имзоланиши стратегик шериклик-
дан кейин мамлакатлар ўртасидаги муносабатларнинг 
энг юқори даражаси бўлиб, бу икки давлатнинг ортга 
қайтмас ва яхши қўшничилик сиёсатининг навбатдаги 
босқичидир.

Муҳаммад Толиб 
бин Моҳамад Ража МоҲан, 
Ислом ҳамкорлик ташкилотининг 
Малайзиядаги халқаро бизнес 
маркази бош ижрочи директори:
— Кейинги йилларда Ўзбекистон ва Тожикистон 

ўртасидаги умумий товар айирбошлаш ҳажми қа-
рийб 40 баробар ошиб, жадал суръатда ўсишда давом 
этмоқда, қўшма корхоналар сони эса 15 баробарга 
кўпайди. Икки давлат ҳукуматлари ўзаро товар айир-
бошлаш ҳажмини 2 миллиард долларга етказишни, 
жумладан, ўзаро етказиб бериш турларини кенгайти-
риш ва трансчегаравий савдо зоналарини тезкорлик 
билан ишга туширишни мақсад қилган.

Ташриф давомида имзоланган кўп қиррали Ўзбе-
кистон — Тожикистон ҳамкорлигининг деярли барча 
соҳаларини қамраб олган 28 та ҳужжатлар тўплами 
алоҳида аҳамият касб этади. Савдо, саноат коопера-
цияси ва сув-энергетика соҳасида ўзаро алоқаларни 
янада кенгайтириш ҳам ҳамкорликнинг устувор йўна-
лиши бўлиб қолмоқда.

Ўйлайманки, ташриф арафасида ташкил этилган 
бизнес-форум муваффақиятли ўтди. Унинг доира-
сида машинасозлик, электротехника, энергетика, 
тоғ-кон саноати, қишлоқ хўжалиги, тўқимачилик ва 
фармацевтика саноати каби соҳаларда ҳамкорликнинг 
янги лойиҳалари ҳамда савдо шартномаларининг 
 мустаҳкам портфели шакллантирилди. 

Мунтазам равишда кинофестиваллар, концертлар, 
спектакллар намойиши, кўргазмалар ва ёшлар форум-
ларини ўтказиш орқали маданий-гуманитар алмаши-
нувлар фаоллашаётганини алоҳида қайд этмоқчиман. 
Хусусан, ташриф чоғида икки мамлакат маданият ва 
санъат намояндаларига юксак фахрий унвонлар бе-
рилгани халқлар ўртасидаги дўстлик ришталарини 
янада мустаҳкамлашга хизмат қилади.

Бу галги тарихий давлат ташрифи, эришилган са-
марали келишувлар ва имзоланган муҳим ҳужжатлар 
икки давлатнинг жадал ривожланишига хизмат қили-
шига, қардош халқларнинг умумий фаровонлигини 
таъминлашига ишонаман.

“Дунё” АА

Маърифатпарвар бобомиз Абдулла Авлонийнинг “Тарбия биз учун ё ҳаёт — ё мамот, 
ё нажот — ё ҳалокат, ё саодат — ё фалокат масаласидир” деган ҳикматли сўзлари 

замирида катта маъно бор. бу сўзлар ўз даврида миллатимиз учун қанчалар муҳим ва 
долзарб бўлган бўлса, ҳозирги вақтда ҳам шунчалик аҳамиятли.

Дахлдорлик туйғуси

бошланиши 1-бетда

“

”

Ахир 
қадриятлар миллатнинг 

кўзгуси саналади. Халқ эса 
қадриятларида ўз аксини кўради. 

Лекин бугун ана шу кўзгуга доғ 
тушаётгандек назаримда. Бу шундай 

доғки, вақтида кетказмасангиз, 
қалинлашиб бораверади.

Қадриятларимизнинг қадрсизлани-
шига асосий сабаб, бу — оилалардаги 

тарбиянинг “замонавийлашиб” 
бораётганида 

эмасми?

Биз бунга асло йўл қўймаслигимиз керак. 
Ахир бизнинг қадимий ва гўзал диёримиз 
нафақат Шарқ, балки жаҳон цивилизацияси 
бешикларидан бири бўлган. Бу табаррук за-
миндан не-не буюк зотлар, олиму уламолар 
етишиб чиққан. 

Ёшларни маънавий озиқлантириш, онгу 
шуурини маърифат зиёси билан бойитиш, 
тарбиясини тўғри йўлга қўйишда жадидчи-
лик ҳаракати, уларнинг беқиёс меросини ўр-
ганиш ҳам муҳим аҳамиятга эга. Бугун кўҳ-
на тарихимизни чуқур, теран, холис ўрганиш 
пайти келди.

Жадидларнинг ғоялари, уларнинг орзу- 
интилишлари давлатимиз сиёсатида ўз акси-
ни топмоқда. Янги Ўзбекистон жадид бобо-
ларимиз орзу қилганидек, дунёвий, ҳуқуқий 
давлат ва фуқаролик жамиятини  бунёд этиш, 
сифатли таълим тизимини яратиш, сўз эр-
кинлиги ва очиқликни таъминлаш йўлидан 
дадил одимламоқда.

Демак, бугун олдимизда жадид бобола-
римиз орзу қилган — миллат келажагини 
ўйлайдиган, ватанпарвар фарзандларни воя-
га етказиш вазифаси турибди. Хўш, бундай 
ёшларни тарбиялаш учун қандай чоралар 
қўллаш зарур?

Фикримча, бунга маърифатпарвар бобо-
ларимизнинг қолдирган бой меросини чуқур 
ўрганиш, ёшларимизнинг маънавиятини юк-
салтириш, онгу тафаккурини ўзгартириш, 
янги замон кишисини тарбиялаш орқали 
эришиш мумкин. 

Давлатнинг мафкура ва 
ғояси

Миллатнинг ўзига хос маънавиятини 
шакллантириш ва юксалтиришда оиланинг 
ўрни беқиёс. Оила маънавий қўрғон бўлиб-
гина қолмай, ёш авлодни тарбиялашнинг илк 
маскани ҳамдир. Чунки инсоннинг энг соф 
ва покиза туйғулари, илк ҳаётий тушунча ва 
тасаввурлари, аввало, оила бағрида шаклла-
нади.

Боланинг характерини, табиати ва дунё-
қарашини белгилайдиган маънавий мезон 
ва қарашлар — яхшилик ва эзгулик, олижа-
ноблик ва меҳр-оқибат, ор-номус ва андиша 
каби муқаддас тушунчаларнинг пойдевори 
оила шароитида қарор топади.

Миллий ғоямиз, мафкурамизга хос юксак 
туйғулар ҳам дастлаб оила муҳитида син-
гади. Бу жараён боболар ўгити, ота ибрати, 
она меҳри орқали амалга ошади. Айнан шу 
қўрғонда боланинг қалбида оиладаги муҳит 
таъсирида маънавиятнинг илк куртаклари 
намоён бўла бошлайди.

ҳар қайси боланинг қобилияти, атрофи-
даги одамлар билан муомаласи, тенгдош-
лари орасида ўзини қандай ҳис қилиши, 
дунёқараши — буларнинг барчаси оилада 
оладиган тарбияси билан боғлиқ. Агар ота 
оилада одоб-ахлоқ бобида фарзандлари-
га ўрнак бўлмаса, бу ҳолат, табиийки, бола 
маънавий оламининг шаклланишига салбий 
таъсир кўрсатиши мумкин. 

Оилада қўни-қўшниларни кўролмаслик, 
фисқу фасод, иғво муҳити ҳукмрон бўлса, 
у ҳеч шубҳасиз, боланинг хотирасида тузал-
мас оғир асорат қолдиради. Умуман, оилада-
ги маънавий муҳит ва тарбия туфайли бола ё 
меҳрибон, раҳмдил ёки худбин ва бағритош 
бўлиб вояга етади. 

Боиси, ҳар бир фарзанд шахси оилада 
шаклланади. Унинг раҳбари — тарбиячиси 
бор. Оила раҳбарининг маънавиятию мада-
нияти қолган аъзолар учун ибрат ва намуна-
дир. Шунинг учун ота оилани фақат моддий 
ва иқтисодий томондан эмас, балки фарзан-
дини ҳар қандай шароитда ҳам элу юртга 
содиқ, оиласи каби Ватанни ҳам кўз қора-
чиғидек асраб-авайлайдиган мард ва жасур 
қилиб тарбиялаши керак.

Маърифатпарвар бобомиз Абдурауф 
 Фитрат айтганидек, “Оилада болаларни 
шундай тарбия этмоқ лозимки, уларнинг 
бахтга бўлган интилишлари ҳеч қачон ха-
зон бўлмасин, сўнмасин, балки кўкарсин”. 
Биз бу даъватни бугунги замон руҳи билан 
боғласак, олдимизда ниҳоятда катта масала-
лар турганига ишонч ҳосил қиламиз.

Аммо сўнгги пайтларда айрим ота-оналар 
фарзандининг мактабда қандай билим ола-
ётгани, саводи, китобхонлигига, унинг одоб-
ахлоқи, хулқига эътибор қаратмай қўйди. 
Натижада меҳнатга бўйни ёр бермайдиган, 
ота-онаси гапига қулоқ солмайдиган, бир-би-
рини чув туширган ёшлар сони ортмоқда.

Ўсмир ёшдаги ўғил-қизингизнинг гу-
рунгига қулоқ солганмисиз? Улар мамлака-
тимиз ижтимоий-сиёсий ҳаётида бўлаётган 
ўзгариш лар, янгиланишларни эмас, балки 
ижтимоий тармоқларда қайсидир блогернинг 
хатти-ҳаракатлари, бемаъни видео ва постла-
ри ҳақида кўпроқ билишига амин бўласиз.

Аслида, дунёқарашимиз бунчалик да-
ражада торайиб, фикрларимиз ўтмаслашиб 
қолишига ким айбдор? Биринчи галда ўзи-
миз, албатта. Чунки бугун биз юки бор, ба-
диий қиммати юксак асарларни, сиёсатни 
ёзувчи газета-журналларни ўқимай қўйдик. 
Миямиздаги бўшлиқни ижтимоий тар-
моқлардаги ёлғон-яшиқ ахборотлар 
эгаллаб оляпти.

Ёшларимизнинг саводини қай-
тариш, уларнинг онгу тафакку-
рини юксалтириш учун халқи-
мизга китоб, газета-журнал 
ўқиш маданиятини қайта-
риш керак. Чунки ёшлар 
газета-журнал ўқимаса, ўз 
миллий адабиёти ва санъ-
атини билмаса, қандай қи-
либ ватанпарвар бўлади? 
Уларнинг онгу тафаккури, 
дунёқараши нима ҳисоби-
дан шаклланади?

Бадиий адабиётлар, юки  
бор китоблар орқали дав-
латнинг мафкура ва ғояси 
китобхонга, сўнг ўша оилага 
кириб боради. Бу кундан кунга 
урчиётган лисоний саводсизликка 
ҳам барҳам беради. Бир йилда ҳеч 
бўлмаса икки марта китоб сотиб олган 
хонадонда соғлом маънавий муҳит шаклла-
нади. Оиласи тинч, фарзандлари тарбиясида 
нуқсон бўлмайди.

Фарзандимизнинг бахту саодатини, иқболи 
ва камолини кўришни истар эканмиз, нафақат 
оиладаги, балки маҳалла-кўйдаги одамлар-
нинг хатти-ҳаракати ҳам боланинг шаклланиб 
келаётган соф қалби ва онгига қандай таъсир 
кўрсатиши ҳақида доимо ўйлашимиз, бу ма-
салада зиммамизда қандай улкан масъулият 
борлигини унутмаслигимиз керак.

Давлатимиз раҳбари жорий йил аввалида 
ўтказилган Хавфсизлик кенгашининг кен-
гайтирилган йиғилишида ҳам бу масалага 
алоҳида тўхталди. Бугунги кунда ҳар бири-
миз амалда Ватан ҳимоячиси бўлишимиз, 
ёшларимизни ҳам шу руҳда камол топтири-
шимиз зарурлиги таъкидланди.

Бу бежиз эмас. Зеро, юрагида ватанга, 
инсонларга катта муҳаббат билан улғайган 
ўғил-қиз кун келиб, фақат яхшиликлар соҳи-
би бўлади. Бундай авлодни ҳеч бир ҳийлаю 
найранг ўз домига тортолмайди. 

Президентимиз таъкидлаганидек, “Кела-
жагимизни ёвуз кучлар қўлига бериб қўйиш-
га асло ҳаққимиз йўқ. Агар барчамиз бирга-
ликда қатъий ҳаракат қилсак, жамиятимизда 

билан бирлаштириб туради. Маҳалла ёшлар 
қалбида миллий онг ғоясини  шакллантириб, 
ватанпарварлик, инсонпарварлик, меҳр- 
шафқатли бўлиш, ўз истеъдодини ватан 
мус тақиллиги, тинчлиги ва озодлиги йўлида 
сарфлаш тушунчаси билан тарбиялайди.

Маҳалла ватан ичидаги кичик ватандир. 
Бу масканда ўсаётган ҳар бир йигит-қизнинг 
ахлоқ-одоби учун маҳалла аҳлининг барча-
си масъул. Зеро, маънавий-ахлоқий тарбия 
маҳаллада шаклланади, юксалади ва равнақ 

топади. Демак, нуроний кексаларимиз 
ёшлар тарбиясига бефарқ бўлмасдан, 

уларни меҳнатга, ўз уйини, кўча, 
гузар ва майдонларни озода ту-

тишга ўргатиши керак. 
Болалигимизда боболари-

миз, амаки ва тоғаларимиз 
“меҳнат қилсанг кам бўл-
майсан, у инсонга бахт 
келтиради”, деб кўп ай-
тарди. ҳаётда ҳеч нарса 
машаққатли меҳнатсиз 
қўлга киритилмаслигини, 
инсон меҳнат ёрдамида 
камол топишини, у меҳнат 
қилаётган вақтдагина, том 
маънода, инсонга айлани-

шини бот-бот уқтирарди. 
Баҳор келиши билан ариқлар-

ни лойқадан тозалатишар, да-
рахтларга шакл бериб, тагини 

оқлатарди. Маҳалламизда боқув-
чиси йўқ, ёлғиз, кам таъминланган 

оилаларнинг ҳовлисига экин экишга 
ёрдамга юборишарди. Бу бизга урф-одат 

бўлиб қолганди.
Кейинги пайтларда бу анъаналар ёди-

миздан кўтарилаётгандек гўё. ҳозир айрим 
ота-оналар, ҳатто ҳовлисига экин-тикин 
қилишни, дарахтларга ишлов беришни бо-
ласига эмас, балки ишчи-хизматчига қил-
диряпти. Наҳотки, улар меҳнат орқали ёш 
авлоднинг дунёқараши шаклланишини, 
тарихий қадриятларни эъзозлаш анъанаси 
камол топишини, маънавий маданият юк-
сакликка кўтарилишини билмаса?! Айтинг, 
аҳвол шу зайлда кетаверса, болалар меҳнат-
ни, меҳр-оқибатни, она Ватанни севишни 
кимдан ўрганади?

Ахир қадриятлар миллатнинг кўзгуси 
саналади. Халқ эса қадриятларида ўз акси-
ни кўради. Лекин бугун ана шу кўзгуга доғ 
тушаётгандек, назаримда. Бу шундай доғки, 
вақтида кетказмасангиз, қалинлашиб бораве-
ради. Қадриятларимизнинг қадрсизланишига 
асосий сабаб бу — оилалардаги тарбиянинг 
“замонавийлашиб” бораётганида эмасми?

гап ёшларимиз ҳаёти, келажаги ҳақида 
борар экан, бу масалада энди “ухлаб ўти-
риш”, лоқайд бўлишга асло ҳаққимиз йўқ. 
Халқимизда ажойиб мақол бор: “Бир болага 
етти маҳалла ота-она”. Бу неча-неча асрлик 
катта ҳаётий тажриба хулосаси. Эътибор 
берсак, ўзбек жамияти маҳаллалари ҳамиша 
тарбия маскани бўлган. 

Хўш, маҳаллаларда тарбияни ким таъ-
минлайди? Албатта, кайвонилар, яъни ёши 
катта авлод вакиллари. Агар маҳалладаги 
нуронийларимиз, пиру бадавлатларимиз 
ҳар бир бола менинг болам, дея уларнинг 
дарду ташвиши, хоҳиш-истаги, орзу-мақ-
сади билан қизиқса, шубҳасиз, у ерда 
ўғрилик, жиноят бўлмайди, маънавият 
кенг қулоч ёяди. 

Юксак маънавиятли, қатъий ҳаётий по-
зиция, кенг дунёқарашга эга фидойи ва ва-
танпарвар ёшларни тарбиялаш эса фақат 
муайян идора ёки ташкилот эмас, балки ҳам-
мамизнинг энг асосий ишимизга айланиши 
керак. Чунки биз ёшларга беписанд, лоқайд 
муносабатда бўлсак, оқибатда улар ҳам биз-
дан бегоналашади. Ўқишдан, ишдан, жамият-
дан, борингки, ҳаётдан кўнгли  совиб, қўлини 
ювиб, қўлтиғига уради. Бундан англаш мум-
кинки, фарзанд тарбияси, таълими ва билим 
эгаллаши биз учун ягона нажот йўлидир.

Маърифатпарвар бобомиз Абдулла Авло-
нийнинг “Тарбия биз учун ё ҳаёт — ё мамот, 
ё нажот — ё ҳалокат, ё саодат — ё фалокат 
масаласидир” деган ҳикматли сўзлари зами-

рида катта маъно бор. Бу сўзлар ўз даврида 
миллатимиз учун қанчалар муҳим ва дол-
зарб бўлган бўлса, ҳозирги вақтда ҳам шун-
чалик аҳамиятли.

Таълим ва тарбия 
уйғунлиги

Бу дунёда ҳар бир одам тўқ ва бадавлат 
ҳаёт кечириш, эл-юрт учун муносиб фарзанд 
тарбиялаш, уларга билим бериш, уйли-жой-
ли қилиш, уларнинг бахту камолини кўриш 
орзуси билан яшайди. Инсон ўзлигини анг-
лагани, насл-насабини чуқурроқ билгани 
сари юрагида Ватанга муҳаббат туйғуси 
чуқур илдиз отиб, улғая боради. Бу илдиз 
қанча теран бўлса, туғилиб ўсган юртга 
муҳаббат ҳам шу қадар юксак бўлади.

Бугун замонавий ахборот майдонидаги 
ҳаракатлар шу қадар тиғиз, тезкорки, энди 
илгаригидек, ҳа, бу воқеа жуда олисда юз бе-
рибди, унинг бизга алоқаси йўқ, деб бепарво 
қараб бўлмайди. Чунки қаердаки бепарволик 
ва лоқайдлик ҳукм сурса, ўша ерда маънавият  
энг ожиз ва заиф нуқтага айланади. Қаерда 
юксак ақл-идрок ва тафаккур ҳукмрон бўлса, 
ўша ерда маънавият қудратли кучдир.

Юқорида қайд этиб ўтганимиздек, вата-
нини севган, уни кўз қорачиғидек асраган, 
ҳимоя қилган ёшларни ҳеч бир ҳийлаю най-
ранг ўз домига торта олмайди. Улар алдов ва 
ёлғонларга учмайди, ҳеч кимга бўйин эгмай-
ди, халқининг тинч-тотувликда умр кечири-
ши учун керак бўлса жонини беради. 

Биласизми, нега халқимиз бир майиз-
ни қирқ бўлиб еган, йўқчиликданми ёки 

 аҳилликдан? Йўқ, бунинг отини маънавий 
бирлашув, дейди. Халқнинг бирлашуви эса 
мағлуб бўлмас жамиятни барпо этади.

Бунга, албатта, таълим ва тарбия, маъ-
навий уйғоқлик орқали эришиш мумкин. 
Энг яхши нарса нима? Бу ота-оналарнинг 
ўз фарзандлари билан ғурурланиши. Чунки 
ҳар бир ота-она болаларининг энг нуфузли 
олийгоҳларда таълим олишини, икки-учта 
тилни мукаммал эгаллашини, эл-юрт, маҳал-
ла-кўй олдида юзини ёруғ қилишини истай-
ди. Аммо бу хоҳишнинг ўзи билан мақсадга 
эришиб бўлмайди. 

Хўш, унда нима қилмоқ керак? Бу орзу-ҳа-
васга эришишни истар эканмиз, аввало, бола-
нинг ёшлигидан тарбиясига жиддий эътибор 
беришимиз лозим бўлади. Айтинг, бугун қай-
си ота-она фарзандининг мактабига бориб, 
ўзлаштириши ва давомати, қайси касбга меҳр 
қўйгани билан қизиқяпти. Ўйлайманки, бугун 
бундай ота-оналар жуда-жуда оз.

Аччиқ бўлса-да, очиқ айтиш керак, ҳозир 
аксарият ота-оналар ўз моддий имкониятига 
нисбатан боласининг ўқиши, билим олиши 

учун кам инвестиция киритяпти. Лекин хо-
тинига энг сўнгги русумдаги машина совға 
қиляпти, фарзандига китоб ўрнига қиммат-
баҳо телефон олиб беряпти.

Фарзандларининг ўқиши учун муносиб 
шарт-шароит яратиш орқали келажакда бу 
каби эзгу мақсадимиз йўлида сарфланган 
инвестициялар эртага бир неча баробар ор-
тиғи билан қайтишини улар наҳотки, англаб 
етмаётган бўлса? Ёки улар бола шахсияти-
нинг асоси айнан мактабгача таълим ёшида 
шаклланиши, бу даврда унинг интеллектуал 
ва жисмоний камолоти учун пойдевор ярати-
лишини билмайдими? 

Зиёли оилалар эса емай-ичмай пул тўп-
лаб, машина олмайди ёки ҳашаматли уй 
солмайди. Аксинча, топганини боласининг 
таълим олиши, касб-ҳунар эгаллаши учун 
йўналтиради. Чунки у вақти келиб, таълимга 
киритган сармояси бир неча юз, балки минг 
баробар кўп бўлиб қайтиб келишини, на-
фақат фарзанди, балки невара ва эваралари 
ҳам илм-фан йўлидан кетишини яхши би-
лади. Бундан келиб чиқадиган хулоса шуки, 
ота-она ғурурли, маънавиятли, маърифатли 
бўлса, фарзанд ҳам шундай камол топади.

Ўзбек халқи кўп минг йиллик бой та-
рихга эга. Биз юксак маданият, буюк маъна-
вият ворисларимиз. Бетакрор замин бағрида 
яшаймиз, унинг мусаффо ҳавосидан, зилол 
сувидан, беқиёс неъматларидан баҳраманд 
бўляпмиз. Бундай бахт ҳамма халқларга 
ҳам насиб этмаган. Айтинг, инсон, унинг 
ҳақ-ҳуқуқлари, қадр-қиммати ҳар нарсадан 
устун шундай юртни севмай бўладими? Мен 
шунинг учун севаман Ўзбекистонни!

Салоҳиддин ИСОМИДДИНОВ,
журналист

соғлом ижтимоий-маънавий муҳитни мус-
таҳкамлашга албатта қодирмиз…”.

Учинчи Ренессанс пойдеворини яратиш-
дек улкан марраларни кўзлаган эканмиз, 
бундай юксак мақсад йўлида маънавияти 
бутун, тарбияли, тафаккури теран, етук ав-
лод мамлакатнинг мустаҳкам таянчи, учар 
қанотлари бўлиши керак.

Ягона нажот йўли
Юртимизда яшаётган ҳар бир инсон мил-

лати, тили ва динидан қатъи назар, ҳаёти, 
қувончу ташвишларини маҳалладан айри 
ҳолда тасаввур эта олмайди. Маҳалла — 
жамиятимизга дахлдор барча масалаларни 
ҳал этишда бевосита иштирок этувчи, халқ 
ва давлатни бир-бирига яқинлаштириб, улар 
ўртасидаги муносабатларни тартибга солув-
чи муҳим тузилмадир.

Бугун дунёда геосиёсий жараёнлар, турли 
низо ва можаролар авж олган бир шароитда 
маҳалла ҳар биримизни маънавий уйғоқлик 
ва огоҳликка чорловчи, қалбларимизда улуғ 
аждодларимизга хос азму шижоат туйғула-
рини юксалтирувчи кучли тарбия ўчоғига 
айланмоқда.

Ўзини ўзи бошқаришнинг ноёб тузул-
маси — маҳаллага қаратилаётган алоҳида 
эъти бор ҳам бежиз эмас. Чунки инсон қадри, 
меҳр-оқибат, ҳамжиҳатлик, миллатлараро 
дўстлик, тотувлик, маънавият, маърифат, ма-
даният ҳамда санъат, спорт ва илм-фан риво-
жи, ёшларни ҳарбий-ватанпарварлик руҳида 
тарбиялаш, аввало, маҳалладан бошланади.

Ушбу маскан инсонни жамият билан 
яшашга ўргатади, шу руҳда тарбиялайди, 
халқларни миллий урф-одат ва  анъаналари 

МАЪНАВИЙ БИРЛАШУВ

Соҳада туб ўзгаришлар қилиш учун, аввало, амалдаги норматив-ҳуқуқий 
ҳужжатларни қайта кўриб чиқиш лозим. Шундан келиб чиққан ҳолда, 

“Чиқиндилар тўғрисида”ги қонунни такомиллаштириш ва уни янги таҳрирда 
қабул қилиш борасида қонун ижодкорлиги фаолияти олиб борилмоқда. 

4 ЖАРАЁН
www.yuz.uz yuz.uznews yuz.uz_news yuzyuz_official

Янгича ёндашувлар

Моҳира ХЎЖАЕВА,
Олий Мажлис Қонунчилик 
палатаси депутати

Экология

Андижон вилояти Олтинкўл туманининг 
Қўшкўприк маҳалласида яшовчи Эрматовлар 
оиласи қанча ер бўлса обод қиладиганлардан. 
Уч хўжалик истиқомат қиладиган файзли ҳов-
лида иш қайнайди, ҳамманинг ўз юмуши бор. 
Эчки-улоқ, қўй-қўзи, қорамол, қуёну парранда, 
қолаверса, чувалчанг боқишни йўлга қўйиш 
озмунча меҳнат талаб қилмайди, ахир. Бун-
дан ташқари, 15 сотих ер ҳам ўз-ўзидан ҳосил 
бермайди. Биринчисига кунгабоқар, иккинчи 

Аксига олиб, чиқинди таркибидаги шиша 
идиш — миллион йил, пластик ичимлик иди-
ши — 450 йил, алюминий консерва қутиси —  
80-200 йил, кучланиш батареяси — 100 йил, кау-
чукли этик — 50-80 йил, пластик стакан, тери, 
қалай консерва қутиси — 50 йил, нейлон мато 
— 30-40 йил, чарм пойабзал 25-40 йил сақлана-
ди. Бу эса инсон соғлиғи ва ҳаётига хавф солади.

Мамлакатда аҳолининг санитар тозалаш 
корхоналари хизмати билан қамров даражаси 
93,1 фоизни ташкил этмоқда. Бугун юртимизда 
маиший чиқиндини тўплаш ва олиб кетиш хиз-
мати “Тоза ҳудуд”, “Махсустранс” ва “Мароқанд 
обод” давлат унитар корхоналари, давлат-хусу-
сий шериклик асосида фаолият юритаётган  
50 та ҳамда 93 та хусусий корхона томонидан 
кўрсатилмоқда. Санитар тозалаш корхоналари 
тасарруфида эса 4 минг 282 та махсус техника,  
4 037 та чиқинди йиғиш майдончаси, 19 минг 
335 та чиқинди контейнери мавжуд.

Осиё тараққиёт банкининг кредит маблағи 
ҳисобидан санитар тозалаш хизмати кўрсатув-
чи корхоналар учун 2022-2023 йилларда 300 та 
чиқинди ташувчи техника харид қилинди ва бел-
гиланган тартибда ҳудудларга тарқатилди. Тиб-
биёт чиқиндиларини утилизация қилиш тизими-
ни яратиш учун 6 та махсус участка қурилди.

Маиший чиқиндиларни кўмиш, жойлашти-
ришга мўлжалланган 221 та чиқинди полиго-
ни мавжуд, уларнинг умумий ер майдони 1493 
гектар. Ушбу полигонларда 2 миллиард тоннага 
яқин маиший чиқиндилар сақланмоқда. Вилоят-
лардаги 31 та чиқинди полигони санитар-эколо-
гик меъёрий талабларга жавоб бермагани ва тўл-
гани сабабли фойдаланишдан тўхтатилган.

Ўтган йили ҳудудлардан йиғиб олинган 
6,8 миллион тонна чиқиндининг 2,6 миллион 
тоннаси 313 та чиқинди қайта ишлаш корхона-
си томонидан қайта ишланди ва қайта ишлаш 
даражаси 38,1 фоизни ташкил этди. 2024-2026 
йилларга мўлжалланган манзилли дастурга 
мувофиқ, жорий йилда 36 та маиший чиқинди 

полигонини рекультивация қилиш, 6 та поли-
гонни тартибга келтириш ҳамда чиқиндиларни 
қайта юклаш учун 3 та станция қурилиши бо-
расида амалий ишлар қилинмоқда.

Соҳанинг ҳуқуқий асоси
Мамлакатимизда экологик хавфсизликни 

таъминлаш, хусусан, чиқиндиларни бошқариш 
соҳасида муайян мақсадга қаратилган ишлар 
амалга оширилмоқда. Жумладан, соҳанинг 
янги ташкилий-ҳуқуқий асослари яратилди. 
Халқаро тажрибадан келиб чиққан ҳолда эски 
коммунал хўжалиги тизимидан бозор механиз-
мига асосланган хизмат кўрсатиш тизимига 
ўтилди.

Соҳа Конституция, “Табиатни муҳофаза қи-
лиш тўғрисида”ги, “Чиқиндилар тўғрисида”ги 
қонунлар билан тартибга солинган. Сўнгги 
5 йилда тизимдаги бошқарув тизимини ис-
лоҳ қилиш учун мазкур қонун ҳужжатларига 
беш марта қўшимча ва ўзгартиш киритилди. 
Тегиш ли фармон ва қарорлар, давлат дастур-
лари қабул қилинди. Шунингдек, “Давлат-ху-
сусий шериклик тўғрисида”ги қонунга асосан 
соҳага босқичма-босқич хусусий ҳамда дав-
лат-хусусий шериклик механизмларини кенг 
жорий этиш жараёни кечмоқда. 2030 йилгача 
бўлган даврда Ўзбекистон Республикасининг 
атроф-муҳитни муҳофаза қилиш концепцияси 
ҳамда “Ўзбекистон — 2030” стратегиясида ҳам 
мазкур вазифаларни жадал бажариш мақсадла-
ри ўз ифодасини топган.

Уни ривожлантиришнинг узоқ истиқболга 
белгиланган стратегияси, хусусан, 2019-2028 

йилларда мамлакатда қаттиқ маиший чиқинди 
билан боғлиқ ишларни бажариш стратегияси 
ишлаб чиқилган. ҳозир уни рўёбга чиқариш 
борасида тизимли ишлар қилинмоқда.

Стратегияда аҳолини қаттиқ маиший чиқин-
диларни тўплаш ва олиб чиқиб кетиш бўйича 
хизматлар билан қамраб олишни 100 фоизга ет-
казиш, қаттиқ маиший чиқиндиларнинг камида 
60 фоизини қайта ишлаш, барча полигонлар ҳо-
латини ўрнатилган талабларга мувофиқлашти-
риш, ёпилган полигонларни тўлиқ рекультива-
ция қилиш ҳамда маиший чиқиндилар билан 
боғлиқ ишларни амалга ошириш объектларида 
муқобил энергия  манбаларидан 35 фоизгача 

ҳажми билан  таъминлашга хизмат қилади. Бу 
жараёнда “маҳалла еттилиги”га ҳудудида асли-
да, кўрсатилмаган хизмат бўйича нореал қарз-
ни ҳисобга олмаслик ваколати берилгани айни 
муддао бўлди. Бу орқали хизмат кўрсатилмаган 
ҳудуд учун ҳам дебитор қарздорлик ёзиб қў-
йишдек адолатсиз амалиётга чек қўйилади.

Президентимизнинг жорий йил 4 январдаги 
“Чиқиндиларни бошқариш тизимини такомил-
лаштириш ва уларнинг экологик вазиятга сал-
бий таъсирини камайтириш бўйича чора-тад-
бирлар тўғрисида”ги фармони билан ваколатли 
давлат органларига маиший чиқиндилар билан 
боғлиқ хизматлар сифатини тўлиқ таъминлаш, 
даражасини халқаро стандартларга етказиш 
ҳамда назорат тизимини кучайтириш мақса-
дида қатор вазифалар юклатилди. Хусусан, 
тадбиркорлар учун соҳанинг  жозибадорлигини 

 хизматчилари фаолиятини рағбатлантириш 
учун соҳа ходимлари, экофаоллар ва жамоат-
чилик экология назоратчиларига Экология 
жамғармаси маблағи ҳисобидан ҳар ой 100 та- 
дан велосипед ва бошқа мукофотлар бериш 
механизми жорий этилиши белгиланди.

Шу билан бирга, соҳада кўрсатилган хизмат-
лар учун электрон тўлов тизими жорий этилади. 
Бу борада ҳам ҳуқуқий ҳужжатда бир қатор ме-
ханизмларни жорий этиш назарда тутилмоқда. 

Маиший чиқиндиларни қайта ишлашга 
рағбат кучайтирилади. Фармон билан маиший 
чиқиндилар таркибидаги иккиламчи хомашёни 
реализация қилиш фақат биржа орқали амалга 
оширилиши белгилаб қўйилди. Бироқ мазкур 
механизм тадбиркорлик субъектларининг аҳоли 
томонидан мустақил сараланган чиқиндиларни 
сотиб олиш ҳолатига тааллуқли эмас.

Айрим чиқиндиларни қайта ишлаш ёки 
экологик хавфсиз тарзда утилизация қилишни 
йўлга қўйган тадбиркорларга “яшил субсидия” 
ажратилади. Маиший чиқиндиларни сара-
лаш тизимини босқичма-босқич ташкил этиш 
мақсадида баъзи шаҳар ва туманларда махсус 
лойи ҳалар амалга оширилади.

барқарор ривожланиш 
миллий мақсадларида 

чиқиндиларни бошқариш 
масаласи

Ўзбекистон халқаро ҳуқуқнинг тенг ҳуқуқ-
ли аъзоси сифатида атроф-муҳитни муҳофа-
за қилиш, хусусан, чиқиндиларни бошқариш 
соҳасида қатор ҳужжатларни ратификация қил-
ган. ҳозир мамлакатимиз ратификация қилган 
Хавфли чиқиндиларни трансчегаравий олиб 
ўтиш ва уларни йўқ қилишни назорат қилиш 
Базель конвенцияси ҳамда Турғун органик 
моддалар тўғрисидаги Стокгольм конвенцияси 
доирасидаги мажбуриятларни тўлиқ бажариб 
келмоқда.

ҳукуматимиз томонидан қабул қилинган 
2030 йилгача бўлган даврда барқарор ривож-
ланиш соҳасидаги миллий мақсад ва вазифа-
ларнинг 12-мақсадига асосан, 2030 йилгача 
чиқиндилар ҳосил бўлишининг олдини олиш, 
қайта ишлаш ва такрорий фойдаланиш бўйича 
чораларни қабул қилиш орқали улар ҳажмини 
2030 йилгача икки баробар қисқартириш бел-
гиланган.

2020 йил 27 февралда Ўзбекистон Респуб-
ликасини барқарор ривожлантириш соҳаси-
даги миллий мақсад ва вазифалар, хусусан, 
чиқиндиларни бошқариш масалаларининг 
2030 йилгача амалга оширилишини назорат 
қилиш бўйича Парламент комиссияси ташкил 
этилган эди.

Комиссиянинг асосий мақсади миллий мақ-
сад ва вазифаларни бажариш, секторлараро муво-
фиқлаштириш ва Барқарор ривожланиш мақсад-

 ҳосилга маккажўхори экилаётган бу майдон 
оиланинг қозонини ёғга, парранда-ю чорва-
нинг оғзини дон билан озуқага тўлдириб ту-
рибди.  

Ногирон бўлишига қарамай, оиланинг 
тўнғич ўғли ҳусанбой ўз уйининг томида ис-
сиқхона қурганини кўриб, “Отангга балли”, 
демай иложингиз йўқ. 

Тўғри, ҳусанбой уй томида иссиқхона 
яратган биринчи тадбиркор эмас. Фарғоналик 
Дилмурод Абдусалиев томида помидор ва қу-
лупнай кўчатлари етиштираётгани, Мардонбек 
Мухторов минг-минглаб гул кўчати ўстиргани, 
андижонлик тадбиркор Сарварбек Маъмуров 
гидропоника усулидаги иссиқхонани томда 
ташкил этгани ҳақида эшитганмиз. Бугун улар 
бу ишнинг ҳадисини олганлар қаторида экани 
аниқ. Бироқ бир оёқ, бир қўлда томга шунча-
ки чиқиб тушишининг ўзи катта гаплигидан 
келиб чиқсак, қаҳрамонимизнинг том устида-
ги яратувчанлиги таҳсинга сазовор. Кўрсангиз 
баҳри дилингиз очиладиган иссиқхонада поми-
дор, бодринг, қулупнай, редиска ва шифобахш 
кўкатлар баравж. 

— 2-гуруҳ ногирониман. Лекин тиниб-тин-
чимайдиган одамларни, давлатимиз яратиб 
бераётган шароитларни кўриб туриб қандай 
бекор ўтириш мумкин. Қўшниларимиз, маҳал-
ламиздаги бошқа оилалар ҳам жуда меҳнат-
каш, — дейди суҳбатдошимиз. — Аввало, 
давлатимизга раҳмат. Янгилик қиламан, даро-
мад келтираман, деган одам ўз ҳолига ташлаб 
қўйилмаяпти. Чекка қишлоқдаги биз каби од-
дий оилаларга ҳам эътибор қаратиляпти. Ис-
сиқхонани субсидия ёрдамида ташкил қилдик. 

Бошланишига озгина экин экиб кўрдик, жуда 
яхши бўлди. Қолаверса, иссиқхона баҳона 
уйимизнинг томи ҳам ёпилди. Яна бир яхши 
томони, иссиқлик масаласида ҳам ортиқча 
йўқотиш бўлмади. Уйга ёқиладиган печкалар 
мўрисидан чиқаётган иссиқликнинг 
ўзи етарли экан. Хуллас, кўнглида 
меҳнатга иштиёқи бор одамга 
бугун ҳамма шароит етарли. 

Эрматовлар оиласи 
учун ўғит масаласида ҳам 
қийинчилик йўқ. Чунки 
ҳусанбой биогумус тай-
ёрлашни ҳам яхши би-
лади, чувалчанг  бизнеси 

билан шуғулланади. Бу борада Фарғонадан иш 
ўрганиб келган қаҳрамонимиз деҳқонларга, 
айниқса, тарвуз экадиганларга бир кило чу-
валчангни 1,5-2 минг сўмдан пуллайди. Чунки 

тарвузнинг илдизига маълум миқдорда чу-
валчанг солинса, кимёвий дорилар-

га ҳожат қолмас экан. Муҳи-
ми, тарвуз табиий етилади. 

Тадбиркорга эса, баҳор 
ва кузда бир квадрат 

метрдан 300-400 кило 
чувалчанг ҳарна ки-
рим бўлади. Зеро, 18 
кунда кўпаяверади-
ган бу жониворнинг 

 озуқаси мол ёки қуён гўнги. гўнгдаги қурт-қу-
мурсқа қочиши учун кунда икки марта сув се-
пиб турилади. Акс ҳолда, улар чувалчангларга 
ҳамла қилишади. Жониворлар салқинликка, 
захга мойиллиги учун устига похол тўшаб қўй-
илади, сув сепилиши ҳам шундан. 

Вилоят камбағалликни қисқартириш ва 
банд лик бошқармаси унинг меҳнаткаш оила-
сини яқиндан қўллаб-қувватлаяпти. Хонадонга 
субсидия асосида 25 минг сўмдан 200 қоп қў-
зиқорин ҳам етказиб берилди. Аслида, 5-6 йил-
дан буён қўзиқорин бизнесига қизиқиб келаёт-
ган тадбиркор уй солинаётган пайт қўзиқорин 
етиштириш мақсадида токчали ертўла қилган. 
Айни пайтда замбуруғлар оқариб, униб қолган. 

Оила бошлиғи Соҳибкамол ака, уй бекаси 
Одина опа ҳам бир зум тинмайди. Опанинг 
токчаларда ҳам бодринг, помидор етиштираёт-
ганига нима дейсиз? Қиш ичи одамлар бу по-
лиз экинларини фалон сўмдан сотиб олган ёки 
ололмаган пайтда Эрматовлар дастурхонидан 
помидор, бодринг аримади. Хуллас, оила ҳавас 
қилса арзигулик. 

Шу ўринда айтиш жоизки, Президентимиз-
нинг февраль ойида Андижонга ташрифидан 
сўнг вилоят раҳбари бошчилигида Олтинкўл 
тумани маҳаллаларида иқтисодий-ижти моий 
ва қурилиш масалаларида ишлар бошлаб юбо-
рилди. Жумладан, Қўшкўприк маҳалласида 
ҳам камбағалликни қисқартириш борасида 
сезиларли силжишлар бўлаётганини одамлар-
нинг ўзлари эътироф этяпти. Зеро, Андижон 
“Сув таъминоти” МЧЖ томонидан маҳалла 
аҳолиси учун янги қудуқ барпо этилиши 180 та  
хонадоннинг илк бор ичимлик сув билан 

 таъминланишига хизмат қилаётган бўлса, янги 
сув ҳисоблагичлар ўрнатиб берилаётгани ҳам 
сув, ҳам маблағни тежаш учун айни муддао. 

Шунингдек, маҳаллада йўлларни таъмир-
лаш, электр масаласидаги муаммоларни бар-
тараф этиш, ободонлаштириш ишларига ҳам 
жиддий киришилган. ҳозирда МФЙни иккига 
ажратиш, яъни Дийдор ҳамда Жасорат кўча-
ларини алоҳида, Деҳқонобод, Идрок ва Фази-
латли кўчаларини алоҳида маҳаллага айланти-
риш масаласи кўриб чиқилмоқда. Зеро, ушбу 
кўчаларнинг географик жойлашуви алоҳида 
ҳудудий бирлик сифатида шаклланишга тў-
лиқ мосдир. Қолаверса, аҳоли вакиллари учун 
оралиқ масофа масаласида қулайлик юзага 
келади. Энг муҳими, мазкур таклиф кўплаб 
муаммолар ечимига йўл очади. Маҳаллада 
ишсизликни бартараф этиш ва тадбиркорлик-
ни ривожлантиришни янада жадаллаштириш 
бўйича янги режалар белгилаб олинди. ҳар 
бир хонадон даромадини ошириш бўйича 
кўплаб йўналишларда аҳолига тушунтириш, 
ўргатиш ишлари олиб бориляпти, хонадонбай 
ҳаракатлар бошланди. Масалан, 6 сотихли хо-
надонда 2 сотихли иссиқхона қуриб, одатий 
шаклда фойдаланилса, ойига ўртача 2-3 мил-
лион сўм, агар омилкорлик билан фойдала-
нилса, ҳатто 10-12 миллион сўмгача даромад 
топиш мумкин. 100 бош парранда боқиб, ку-
нига ўртача 60 дона тухум олинса, ойига ўр-
тача 2-2,5 миллион сўм даромад дегани. Агар 
шулар қаторига қўзиқорин етиштириш ҳам 
қўшилса, оила даромади ўртача 3-4 миллион 
сўмга ошади. Бу фаолиятларнинг бари бит-
та хонадонда олиб борилганда эса, ўртача 10 
миллион, балки 20 миллионгача ҳам даромад 
топилади. Масъуллар томонидан оилаларга 
танловига кўра, асаларичилик, пазандачилик 
ёки тикувчилик йўналишларида ҳам кўплаб 
имкониятлар таклиф қилиняптики, мақсад 
одамларни банд қилиш, ҳаётдан рози бўлиб, 
фаровон яшашига эришиш. ҳусанбой каби 
меҳнатсевар, эртанги кунга ишончи катта 
юртдошларимиз эса буни аллақачон амалда 
кўрсатиб келяпти. 

Муножат МЎМИНОВА,
“Янги Ўзбекистон” мухбири

ЧИ£ИНДИ — КОНИ ЗАРАР
биро¿ ¿айта ишланса, катта бойлик

УЙ ТОМИДАГИ ИССИҚХОНА
еРнИ ТежаШГа, дасТУРхонИМИзнИ безаШГа хИзМаТ қИладИ

киши ҳаётининг фаровон 
бўлиши, аввало, унинг ўзига 

боғлиқ эканини бугун ҳар 
қачонгидан яққол кўриб 

турибмиз. зеро, қайси бир 
жабҳани олманг, олдинга 

интилган, қимирлаган 
қир ошяпти, нимагадир 

эришяпти, давлат томонидан 
қўллаб-қувватланяпти. Ҳеч 

қаерда ишламай, уйидаги 
имкониятдан фойдаланиб рўзғор 

тебратаётганлар ҳам тафаккур 
бобида анча илғорлаб бораётгани 

қувонарли. Чунончи, уйнинг 
томига экин экиб, ҳосил олиш 

ҳеч хаёлимизга келармиди? 
Ўзингиз ўйланг, бир кафт ерни 

яшнатиб, яхшигина даромад 
олиш учун ҳам бир оз уқув керак. 

Гектарлаб ерларни ўт бостириб 
қўйишга эса дангасалик, боқи-

беғамлик кифоя. кимлардир 
томорқаси торлик қилиб, томда 

иссиқхона яратиб турган бир 
пайтда бундайлар лоақал ерини 

ижарага бериб қўйишса ҳам 
ачинмайсиз. 

ларига эришишга интеграцияланган ёндашувни 
таъминлаш бўйича давлат органлари, тегишли 
вазирлик ва идораларнинг самарали ишлашини 
таъминлашга кўмаклашишдан иборат.

Парламент назоратига қарамай, соҳада қа-
тор камчиликлар сақланиб қолмоқда. Хусусан, 
маиший чиқиндиларни тўплаш ва олиб чиқиш 
бўйича хизмат кўрсатилмайдиган ҳудудлар 
тадбиркорлик субъектларига имтиёзли асосда 
тўлиқ бириктирилмаган. Соҳада бозор иқтисо-
диёти механизмлари, жумладан, давлат-хусу-
сий шериклик, хусусий сектор таъсири сезил-
майди.

Айрим полигонларда эса Ўзбекистон ша-
роитида қаттиқ маиший чиқиндиларни махсус 
полигонларда сақлаш ва зарарсизлантиришга 
оид санитария талабларига асосан, чиқинди 
паспорти ишлаб чиқилмаган. Чиқинди ҳисоби 
юритилмайди, санитар ҳимоя, кузатув зонаси 
мавжуд эмас. Полигонлар тўлиқ ичимлик сув, 
электр энергияси, овқатланиш хонаси ва ҳожат-
хона билан таъминланмаган.

“Яшил макон” лойиҳаси доирасида баҳорги 
экиш мавсумини ташкил қилиш ва чиқинди-
ларни бошқаришни такомиллаштириш маса-
лалари юзасидан ўтказилган видеоселектор 
йиғилишида ушбу масалаларга алоҳида эъти-
бор қаратилди.

Демак, соҳада туб ўзгаришлар қилиш учун, 
аввало, амалдаги норматив-ҳуқуқий ҳужжат-
ларни қайта кўриб чиқиш лозим. Шундан 
келиб чиққан ҳолда, “Чиқиндилар тўғриси-
да”ги қонунни такомиллаштириш ва уни янги 
таҳрирда қабул қилиш борасида қонун ижод-
корлиги фаолияти олиб борилмоқда. 

Хусусан, чиқиндиларни дастлабки саралаш, 
турлари бўйича алоҳида тўплаш, зарарсизлан-
тириш, утилизация қилиш, такрор фойдаланиш, 
кўп миқдордаги фойдали компонентларга эга 
маиший ҳамда ишлаб чиқариш чиқиндиларини 
қайта ишлаш ва улардан такрор фойдаланиш-
нинг ҳуқуқий асослари белгилаб берилмаган. 
Шу билан бирга, чиқиндилар мониторингини, 
уларнинг ҳосил бўлиш ҳисобини юритиш, пас-
портлаш, чиқиндилар кўмиб ташланадиган ва 
утилизация қилинадиган жойларнинг давлат 
кадастрини юритиш механизмини белгилаб бе-
рувчи нормалар мавжуд эмас.

ҳудудларда пайдо бўлаётган ноқонуний 
чиқиндихоналарда нафақат маиший, балки қу-
рилиш, ишлаб чиқариш ҳамда тиббиёт чиқин-
дилари ҳам тўпланмоқда. Боз устига ушбу 
ноқонуний чиқиндихоналарнинг аксарияти 
асосан, тадбиркорлик субъектлари томонидан 
ташкил этилмоқда. Қонун лойиҳасида чиқин-
дилар билан боғлиқ ишларни амалга ошириш 
соҳасига хусусий сектор вакилларини кенгроқ 
жалб қилишга қаратилган чоралар кўриш, 
чиқиндилар билан боғлиқ ишларни амалга 
ошириш соҳасига тадбиркорлик субъектлари-
ни кенгроқ жалб қилиш, уларга ҳудудларни 
бириктириб бериш жараёнини соддалаштириш 
ҳамда тенг шароитларда фаолият олиб бориш 
имкониятини яратиш бўйича нормалар кири-
тилмоқда. Мазкур қонун лойиҳасининг қабул 
қилиниши чиқиндиларни бошқариш бораси-
да мавжуд муаммоларни ижобий ҳал этишда 
муҳим омил бўлади.

таъминлаш, чиқиндиларни қайта ишлаш да-
ражасини кескин ошириш, чиқиндилар по-
лигонларда тўпланишининг олдини олиш, 
атроф-муҳитга етказилаётган салбий таъсирни 
минималлаштириш, “ноль чиқинди” тамойи-
лига эришиш ва айланма иқтисодиётни ривож-
лантириш бўйича изчил чора-тадбирларни 
амалга ошириш белгиланган.

ҳужжатда чиқиндилар билан боғлиқ ҳу-
қуқбузарликлар профилактикасига алоҳида 
урғу берилган, қатор вазирлик ва идораларга 
бу бўйича қўшимча ваколат ва мажбуриятлар 
юклатилмоқда. 

Аҳолига ўз ташаббуси билан чиқиндихона-
ларга айланган ёки тизимли равишда чиқин-
дилар ноқонуний равишда ташлаб кетилиши 
кузатиладиган ҳудудларда ўз маблағи ҳисоби-
дан фото ва видео қайд этиш дастурий-техник 
воситаларини ўрнатиш юзасидан вазирликка 
буюртма бериш имконияти ҳам яратилди. Бу 
борада жавобгарликка тортиш чоралари кўри-
лиши туфайли жарима сифатида ундирилган 
маблағнинг 20 фоизи миқдоридаги пул муко-
фоти билан буюртма берган шахсларни рағбат-
лантириш кўзда тутилди.

“Хавфсиз шаҳар” интеграцияланган ти-
зими доирасида камералар орқали экологик 
ҳуқуқбу зарликларни аниқлаш тизимининг 
жорий қилиниши эса, ўз навбатида, соҳада 
назорат тизими самарадорлигини оширишга 
хизмат қилади. Соҳа ходимларини рағбат-
лантиришнинг янги механизмлари жорий 
этилиб, санитар тозалаш корхоналари ишчи-
лари ҳамда ободонлаштириш бошқармалари-
нинг тозалаш ишлари билан шуғулланувчи 

Маълумотларга кўра, 
мамлакатимизда 
маиший чиқинди ҳосил 
бўлишининг йиллик 
ҳажми прогнози 14-14,5 
миллион тонна атрофида 
баҳоланади. аҳолининг 
ўртача 1,5 фоизга 
кўпайиш суръати ҳисобга 
олинса, ушбу кўрсаткич 
2028 йилга бориб, 16-16,7 
миллион тоннага етиши 
мумкин.

фойдаланиш каби мақсадларга эришиш вази-
фаси ҳам қўйилган. Унинг биринчи босқичини 
тизимли амалга ошириш натижасида аҳоли 
пунктларининг санитария-экологик ҳолати 
нисбатан яхшиланишига эришилди.

Адолатсиз амалиётга чек 
қўйилади

Шу йил 29 мартда “Яшил макон” лойиҳаси 
доирасидаги ишлар ҳамда чиқиндиларни бош-
қаришни такомиллаштириш бўйича ўтказил-

ган видеоселектор йиғили-
шида кўп қаватли уйларда 
аҳолини чиқиндини сара-

лаган ҳолда ташлашга 
рағбатлантирадиган 

 тизим жорий этилиши зарурлиги таъкидланди. 
ҳудудларда ободонлаштириш, тозаликни таъ-
минлаш бўйича мутлақо янги тизим, яъни Эко-
логия жамғармаси ҳисобидан махсус чиқинди 
қопларини бепул бериш, аҳолининг чиқиндини 
белгиланган тоифага ажратиб, шохобчага олиб 
боришига эришиш, тадбиркорлар эса қайта 
ишланадиган фойдали чиқиндини аҳолидан 

сотиб олиши керак бўлган механизмни жорий 
этиш бўйича таклифлар илгари сурилди.

Жорий йил 1 майдан эътиборан ҳар бир 
вилоятдаги 2 тадан туманда (жами 26 та) 
тажриба тарзида ободонлаштириш бошқар-
малари вазифаси хусусий шериклик асосида 
чиқинди корхоналарига ўтказилади. Тадбир-
корлар ўзига бириктирилган ҳудудда дарахт 
ва гуллар экиш, парваришлаш, ариқларни 
тозалаш, кўчаларни ёритиш, чиқиндиларни 
олиб кетиш билан ҳам шуғулланади. Бунинг 
учун ободонлаштириш бўлимларига ҳар 
йили бюджетдан ажратиладиган маблағлар 
тадбиркорларга берилади.

15 апрелдан бошлаб эса, Тошкент шаҳри 
туманларидаги ободонлаштириш бошқармала-
рининг кўчаларни тозалаш, кўкаламзорлашти-
риш, йўлларга хизмат кўрсатиш вазифалари 
аукцион орқали хусусий шерикларга берилади.

Шу билан бирга, ҳар бир вилоятда жойла-
шуви қулай бўлган 3-4 тадан полигон махсус 
экосаноат зонасига айлантирилиб, чиқинди-
ларни қайта ишлаш лойиҳаларини амалга 
ошириш бўйича вазифалар белгиланди. Қол-
ганларида чиқиндини вақтинча тўплаб, қайта 
юклайдиган станциялар ишга туширилиши 
экосаноат зонасини кафолатланган чиқинди 

5КЎЗгУ
“Инсон неча йил умр кўради?” деган савол барчамизни қизиқтириши табиий. Тарихий маълумотлар шуни 

тасдиқлайдики, ибтидоий жамоа тузуми даврида одамлар ўртача 18 йил, бронза асрида 21,5, антик даврда эса 25, 
XIX асрга келиб, 35,6-45 йил умр кўрган. бизнинг асримизда бу кўрсаткич 65-70 рақамига келиб тўхтади.  

Агар инсон соғлом турмуш тарзи қоидаларига тўлиқ риоя қилса, 100 йилдан кўпроқ умр кечириши исботланган. 
бунинг асосий омиллари нимада? 

Соғлом турмуш тарзи 

Ҳулкар ТЎЙМАНОВА,
Ўзбекистон Республикасида 
хизмат кўрсатган журналист

“Инсон неча йил умр кўради?” деган са-
вол барчамизни қизиқтириши табиий. Та-
рихий маълумотлар шуни тасдиқлайдики, 
ибтидоий жамоа тузуми даврида одамлар 
ўртача 18 йил, бронза асрида 21,5, антик 
даврда эса 25, XIX асрга келиб, 35,6-45 йил 

ИНСОННИНГ  УЗОҚ  УМР  КЎРИШИ 
НИМАЛАРГА БО¢ЛИ£?

Геронтология — инсоннинг қариш жараёни билан боғлиқ 
биологик, ижтимоий, руҳий жиҳатларни ўрганувчи ва бунга 
қарши курашувчи фан бўлиб, соҳа мутахассислари олиб борган 
илмий тадқиқотларда узоқ умр кўриш сирлари ҳар томонлама 
таҳлил қилинади. 

Инсон организми бош мия “кўрсатмаси”га му-
вофиқ ишлайди. Биз ўз истиқомат манзили-
миз — маҳалла, қишлоқ, хонадон, қолаверса, 

иш ёки ўқиш жойимизда рўй бераётган воқеа-ҳодисаларни 
кўриб, эшитиб, ҳис қилиб, буни бош мия орқали идрок эта-
миз. Агар кишининг оилавий ҳаёти тинч-осойишта кечса, 
иш ёки ўқиш жойида муаммо туғилмаса, асабнинг марказий 
нуқтаси бўлмиш бош мия кеча-кундуз бир маромда ишлай-
ди. Руҳан соғломлик — узоқ умр кўришнинг яна бир шарти. 

— Мавжуд муҳит орқали организмга таъсир кўрсатади-
ган стресс, депрессия одамни хотиржамликдан айиради, —  
дейди психология фанлари доктори, профессор Умарали 
Қодиров. — Психоэмоциями ёки жисмоний зўриқишми, 
бундан қатъи назар, танадаги қон ва бошқа суюқликлар 
таркиби ўзгаради. Иммунитетга жавобгар бўлган айрим 
оқсил молекулалари йўқолади, натижада организм турли 
касалликларга қарши кураша олмай қолади. Курашувчан-
лик қобилияти сусайса, орадан икки ой ўтибгина ҳужай-
ралар ўзини тиклаб олиши мумкин. Меҳр-муҳаббат, ўзаро 
ҳурмат рисоладагидек бўлса, руҳан толиқишга ўрин йўқ. 
Жаҳл устида айтилган қўпол сўз қалбга худди ханжардек 

Уйқудан уйғонишимиз билан 
кундалик ҳаётимиз бошлана-
ди: турли жисмоний ва ақлий 

меҳнат турлари, ўқиш, ҳунар эгаллаш ва 
ҳоказо. Агар кун тартиби тўғри ва оқилона 
белгиланса, организм тўғри бошқарилаётган 
бўлади. Афсуски, баъзида танани биоритм 
қонуниятларидан ташқарига чиқариб юбо-
риш туфайли уни толиқтириб ёки зўриқти-
риб қўйиш ҳеч гап эмас. Суткалик вақт ора-
сида 8 соатлик уйқу, 8 соатлик иш нормал 
турмуш тарзи ҳисобланади.

— Бу соҳада илмий изланиш олиб борган 
олимлар киши танасидаги биологик фаоллик 
ўзгариб туришини таъкидлайди, — дейди 
Тошкент шаҳридаги 31-оилавий поликлини-
ка шифокори гули Турсунова. — Бу ўзгариш 
гўёки “М” ҳарфини эслатади. Кечаси суст-
лашган биологик ҳолат эрталабки соат 4 лар-
дан тиклана бошлайди. Соат 7-8  ларда энг 

Спиртли ичимликлар ичиш, тамаки маҳсулотлари чекиш 
инсон умрини қисқартирувчи офат экани маълум. Буни 
билса-да, уларни истеъмол қилувчилар гирдобидан чиқиб 

кета олмайди, иродаси заифлик қилади. Маълумотларга кўра, дунё 
бўйича 40 фоиз эркак ва 8 фоиз аёл тамаки чекади. Ўзбекистон-
да бу рақам 32,9 фоиз эркак, 0,8 фоиз аёллар ҳиссасига тўғри кел-
моқда. Тамаки ёнган вақтида 250 га яқин зарарли модда ажралади. 
Ундан, асосан, нафас олиш тизими аъзолари ва юрак қон-томир 
тизими азият чекади, оғиз бўшлиғи — тиш, милкка етказадиган 
зиёнини айтмасак ҳам бўлади. Чекувчининг иммунитети пасаяди 
ва никотин ички аъзоларга зарба берувчи яллиғланиш жараёнини 
рағбатлантиради. Чекиш ўпка саратонидан ташқари яна 13 турдаги 
хавфли ўсмани келтириб чиқаради. 

Жисмоний ҳаракатни ўз ҳаёти-
нинг мазмунига айлантирган 
кишилар узоқ умр кўради. 

Физиологияда юриш, тез юриш, югуриш, 
сузиш, футбол, волейбол, баскетбол, тен-
нис ўйнаш организмнинг функционал 
имкониятларига мувофиқ келиши ва мос 
бўлиши таъкидланади.  Айниқса, сарф- 

Мутахассислар фикрича, киши танасидаги биологик 
 фаоллик сутка давомида ўзгариб туради. Демак, бунда 
яна бир муҳим омил — организмни пок ва озода сақлаш, 

яъни шахсий гигиена муҳим роль ўйнайди. Муттасил фаол ҳаракатда 
бўлгач, ҳафта мобайнида киши танасидан тер орқали сув, туз, ёғ каби 
ҳосилалар ажралиб чиқади. Шу жумладан, жисмоний фаол бўлган 
инсон танасида эндокрин безлар зарурий гормонал балансга  масъул 
ҳисобланади. Организм жуда мураккаб тузилишда бўлиб, у олий да-
ражада шаклланган яхлит тизимдир. Унга бутун ҳаётий жараённи 
бошқариш, тўқималарни қайта тиклаш ва ҳимоялаш вазифаси юкла-
тилган. Тана ҳароратини назорат қилиш тизими (терморегуляция) жа-
раёни бузилиши катта муаммоларни келтириб чиқаради.

— Танани пок сақлаш учун илиқ сувда чўмилиш, баданни ҳўл 
сочиқ билан артиш энг муҳим соғломлаштирувчи гигиеник тадбир 
ҳисобланади, — дейди Тиббиёт ходимларининг касбий малакасини 
ривожлантириш маркази Превентив тиббиёт-валеология асослари ка-
федраси профессори, тиббиёт фанлари доктори Шуҳрат Эргашев. — 
Қўлни овқатланишдан аввал, оёқларни уйқу олдидан совунлаб ювиш, 
тирноқни ҳар 7-10 кунда олиб туришга одатланган киши узоқ умр 

Жаҳон соғлиқни сақлаш таш-
килоти экспертлари фикрига 
кўра, соғлом ҳаёт кечириш ва 

узоқ умр кўришнинг 50-55 фоизи ҳаёт тар-
зига, 20 фоизи атроф-муҳитга, 20 фоизи ир-
сиятга, атиги 5 фоизи тиббиётга боғлиқ экан. 
Яна бир омил — тиббий маданиятни эгал-
ламай туриб, узоқ умр кўриш мумкин эмас.  
Юртимизда аҳолининг тиббий саводхонлик 
даражаси ошиб бораётгани ижобий ҳодиса, 
албатта. 

— Янги Ўзбекистонда “Инсон қадри ва 
манфаатлари учун” деган эзгу ғоя тамойил-
ларини мустаҳкамлашга қаратилган туб ис-
лоҳотлар олиб борилмоқда, — дейди Олий 
Мажлис Қонунчилик палатаси Фуқаролар 
соғлиғини сақлаш масалалари қўмитаси 
аъзоси Қизилгул Қосимова.— Инсон капи-
талининг тўлиқ шаклланиши учун шароит 
яратиш аҳоли саломатлик кўрсаткичлари 
яхшиланиши билан чамбарчас боғлиқ. Янги 
таҳрирдаги Конституцияда фуқароларнинг 
тиббий ёрдам кафолатланган ҳажми бўйича 
фойдаланиш ҳуқуқи, соғлиқни сақлашнинг 
давлат ва нодавлат шакллари, тиббий суғур-
тани ривожлантириш, санитар-эпидемио-
логик осойишталикни таъминлаш, соғлом 
турмуш тарзини шакллантириш кафолат ва 
мажбуриятлари белгилаб берилди. Давлат 
бюджети маблағлари ҳисобидан қопланади-
ган тиббий ёрдамнинг кафолатланган ҳажми 
рўйхати ишлаб чиқилиб, амалиётга татбиқ 
этилмоқда. Лекин амалга оширилган ишлар 
билан бир қаторда, аҳолига малакали тиб-
бий хизмат кўрсатишда ечимини кутаётган 
муам молар ҳам йўқ эмас. Касалликни да-
волашдан кўра, унинг олдини олган афзал. 
ҳар бир инсон ўз саломатлигига мас ъул бў-
лиши керак. Тўғри, бундан 15-20 йил илгари 
халқимиз орасида тиббий маданият ҳозирги 
даражада бўлмаган. Мажбурий  равишда 

Узоқ умр кўришда овқатланиш 
рационини тўғри белгилаш ол-
тин қоида ҳисобланади. Азал-

дан овқатланишга қўйилган учта муҳим 
талаб мавжуд: организмдаги энергия му-
возанатини таъминлаш, унинг озиқ-овқат 
хилларига бўлган эҳтиёжини қондириш, 
овқатланиш режимига риоя қилиш. Бу ма-
сала билан тиббиётда нутрициология фани 
шуғулланади.

— Инсон доимий ҳаракатда — юради, ту-
ради, ақлий ва жисмоний меҳнат билан банд 
бўлади, — дейди тиббиёт фанлари номзоди, 
доцент Нозима Файзиева. — У бир соатлик 
ҳаракати эвазига 50, оғирроқ иш бажарса, 120-
140, яёв юрганда 200-300, югурганда 360-400 
килокалория энергия йўқотади. Агар буни 
сутка бўйича умумий ҳисобласак, ўртача 2700-
2800 килокалория сарфланиб, ўрнини фақат 
озиқ-овқат билангина қоплаш эҳтиёжи пайдо 
бўлади. Овқатланиш рационида суткасига 80-
90 грамм оқсил, 100-125 грамм ёғ, 350-400 
грамм углевод бўлиши зарур. грамм-грамм 
ҳолида тақсимлаб истеъмол қилишнинг ило-
жи бўлмаса-да, имкон қадар меъёрий кўрсат-
кичлардан чиқиб кетмаслик организм қувва-
тини кўтариб юбормайди ёки туширмайди. 
Бордию кўп овқат истеъмол қилиб, кам иш ба-
жарсак, ортиқча вазн келиб чиқади ёки аксин-
ча, кам овқатланиб, кўп иш бажарганда озиб 
кетиш ҳам яхши эмас. Овқатланиш рационида 
витамин, минерал туз ва микроэлементлар  бў-
лиши — биринчи талаб. Чунки бу моддалар 
организм модда алмашинуви, тўқима ва аъзо-
ларнинг нормал фаолиятида муҳим роль ўй-
найди. Овқатланиш меъёрини тўғри белгилаш 
ярим саломатлик дегани. 

умр кўрган. Бизнинг асримизда бу кўрсаткич  
65-70 рақамига келиб тўхтади. Агар инсон  
соғлом турмуш тарзи қоидаларига тўлиқ 
риоя қилса, 100 йилдан кўпроқ умр кечири-
ши исботланган. Бунинг асосий омиллари 
нимада? 

Бир сутка давомида егуликларни вақтига 
қараб ҳар уч соатда тўғри тақсимлаш керак. 
Нонушта 20 фоиз (творог, қайнатилган тухум, 
сарёғ суртилган нон, сутли бўтқа ёки сабза-
вотлар — бодринг, помидор, қуруқ мевалар —  
майиз, ёнғоқ, ерёнғоқ, қовоқ уруғи, жийда, 
туршак), иккинчи нонушта 10 фоиз (битта 
олма ёки бирор сабзавот тури), тушлик 40 
фоиз (бир кафт миқдорида салат, икки кафт 
миқдорида калорияли овқат), толма чой 10 
фоиз (қатиқ, пишлоқ ёки озгина мева), кечқу-
рунга 20 фоиз (бир коса салат, имкон қадар 
суюқ овқат) тақсимласак, тўғри йўл тутган 
бўламиз. Афсуски, бунга ҳамма ҳам риоя қи-
лавермайди. Кечки пайт ош, хоним, манти, 
фаст-фуд маҳсулотларини бўкиб ейдиган, газ-
ли ичимликларни симирадиган кишилар ўз 
саломатлигига жиддий хавф  туғдираётганини 

англаб етмайди. ҳозирги вақтда колбаса, 
сосиска, кетчуп, майонез, ҳар хил тузлама, 
хантал, консерва маҳсулотлари жуда сероб. 
Сунъий озиқ-овқат хиллари ўрнига имкон 
қадар табиий неъматлар истеъмолига ўтиш 
зарур. Ортиқча ва тўйиб овқатланиш вазнни 
оширибгина қолмай, қон тизимида тромб ҳо-
сил бўлиши, қон айланиш, модда алмашину-
вининг бузилишига олиб келади. Нутрицио-
логлар ҳафтасига бир кун, ойига тўрт кун оч 
юриш организмни ёғ ва шилимшиқ моддалар-
дан халос қилишини айтади. 

Ислом динидаги фарз амал — рўза тутиш 
организмни турли хилтлардан тозалайди. 
Аммо ифторликда нафсни жиловламай, ҳар 
нарсани тўйиб ейиш тозаланаётган орга-
низмни яна аввалги ҳолатига қайтаришини 
унутмаслик керак. 

ОВқАТлАНИШ рАцИОНИ — ОлТИН қОИДА

ТИббИЙ МАДАНИЯТ ҲАМИША бИрлАМЧИ

тиббий кўрикдан ўтказиш учун аҳоли хо-
надонларига бирма-бир кириб чиқилган. 
ҳозир вазият ўзгарди. Фуқароларимиз соғ-
лиғида муаммо бўлмаса-да, онгли равишда 
шифокор кўригига келадиган бўлди, бу 
пат ронаж тизими ходимлари саъй-ҳаракати 
билан амалга ошмоқда. ҳар бир киши ўз 
саломатлигига эътиборли бўлмаса, четдан 
таъсир кўрсатиш орқали узоқ умр кўрувчи-
лар сонини оширолмаймиз. Юртимизда ўр-
тача умр кўриш 74,3 ёшни ташкил этмоқда. 
Кенг қамровли тиббий ислоҳотлар натижа-
сида юрак қон-томир касалликларидан ўлим 
ҳолати 59,2 фоиздан 55,2 фоизга камайди. 
Саратон, сил, қандли диабет, гемотологик 
ва бошқа касалликлар эрта аниқланиб, ўлим 
ҳолати қисқармоқда. Бу фуқароларнинг 
тиббий саводхонлиги ошиб, ўз соғлиғи-
ни назорат қила бошлаганини кўрсатади.  

Лекин шунга қарамасдан, ҳали чекка қиш-
лоқларда аҳоли тиббий маданияти анча 
паст. Ўз ҳақ-ҳуқуқларини билмаслиги на-
тижасида улар сарсон-саргардон бўлади. 
“Фуқаролар соғлиғини сақлаш тўғрисида”-
ги қонунда ҳар бир кишининг ўз саломат-
лигини сақлашга  масъуллиги белгиланган. 
Менимча, киши ўз саломатлиги олдида маж-
бурияти борлигини ҳис қилса, бу тиббий 
саводхонликнинг бирламчи шарти бўлиб 
қолар эди. Тиббий маданиятни эгаллашда, 
дори-дармонларни истеъмол қилишга доир 
йўриқномага қатъий риоя қилиш, вақти-
вақти билан шифокор кўригидан ўтиб ту-
риш, ушбу мавзудаги матбуот нашрлари, те-
лекўрсатув ва эшиттиришлардан баҳраманд 
бўлиш, ўз саломатлигига хавф етказувчи ҳар 
қандай вазиятда оқилона қарор қабул қилиш 
муҳим жиҳат эканини унутмаслик керак.

ТАНАСИ пОкНИНг уМрИ узуН
кўради. ҳар бир кишига кўрк ва жозиба бағишлайдиган соч қиш фас-
лида бош кийимда асралгани учун кўпроқ ифлосланиб, теридан кўп 
ёғ ажралиб чиқади. Бош куяр-куймас иссиқ сувда ювилса, тери ҳаддан 
ташқари юмшаб, ёғ безлари кўпроқ ажралиб чиқиши мумкин. Соч то-
ласи ёғ безлари туфайли “азият” чекмаслиги, бадбўй ҳид тарқатмас-
лиги учун уни илиқроқ сувда, қуруқ ёки ёғлилик даражасига қараб 
мўлжалланган совун, шампунда ювиш, табиий шароитда қуритиш 
мақсадга мувофиқдир. Фен нам ҳолида соч ва бош терисига салбий 
таъсир кўрсатади. Тиш, қулоқ, бурун — барчасини тоза асраш лозим.

Бундан ташқари, кўзни авайлаш муҳим бўлиб, мутахассис би-
лан маслаҳатлашган ҳолда кучли офтоб нуридан ҳимояланиш учун 
кўзойнак тақиш зарур. 40 ёшдан кейин кўриш органи тиниқлигини 
асраш учун шифокор тавсияси билан кўзойнак ишлатиш тавсия қи-
линади. Кийим танани ифлосланишдан, жисмоний ва кимёвий ши-
кастланишдан, иссиқ-совуқдан, ҳашаротдан сақлайди. Фаслга, ёшга, 
жинсга, иш муҳитига мос тоза кийим 
танланади. Табиий матолар-
дан тикилган  кийим-кечак 
кони фойда.

пИёДА юрИНг, югурИНг!

— Юртимиз аҳолиси орасида тутунли ва тутунсиз тамаки чекиш 
урф бўлган, — дейди бу хусусда Ўзбекистон Республикаси Соғлиқни 
сақлаш вазирлиги Аҳолининг соғлом турмуш тарзини қўллаб-қувват-
лаш ва жисмоний фаоллигини ошириш маркази етакчи консультанти 
Шуҳрат Шукуров. — Тутунли тамаки чекувчилар орасида сигарет 
асосий ўрин эгаллайди, яъни уни 86 фоиз киши истеъмол қилади. 
Чекувчиларнинг 5,3 фоизи чилим, 2,4 фоизи тамакини қиздириш ти-
зимидан фойдаланади. Ачинарлиси, ҳар куни тамаки чекадиганларга 
барвақт ўлим хавф солади. Сўнгги беш йилда маҳаллий ишлаб чиқа-
рилган сигаретларнинг қонуний чакана савдоси ҳажми 18 ва ундан 
катта ёшдаги ҳар бир кишига ҳисоблаганда йилига 26,7 дан 22,9 қути-
гача қисқарди. Бу катта ёшдаги аҳоли орасида сигарет истеъмол қили-
ниши даражаси пасаяётганини англатади.

зАҲАр — ёНИМИзДА

юқори даражага кўтарилиб, 5 баллга етади. 
Бу ҳолат кундузги соат 10-11 ларгача сақла-
нади. Кундузги соат 12 дан соат 14 гача  био-
логик фаоллик яна 2,5-3 баллгача суса йиб, 
соат 16-17 ларда юқори даражага келади. Бу 
ҳолат кечки соат 20-21 ларгача сақланиши 
мумкин. Кечки соат 21 дан кейин биологик 
фаоллик кескин сустлашиб, соат 23 га бо-
риб, энг паст даражага тушади ва одамни 
ўз-ўзидан уйқу элтади. Афсуски, баъзи касб 
эгаларининг тунги соат 23-24, ҳатто ундан 
ҳам кечга қолиши организмнинг дам олишга 
бўлган эҳтиёжини “бўғиб” қўйиши оқибати-
да чарчоқ кучайиб кетади. Бу эса организмда 
модда алмашинуви, қон айланиши ва асаб 
тизимига салбий таъсир кўрсатади. Агар бу 
ҳолат устма-уст, узлуксиз давом этса, умр 
кўриш даражаси ҳам пасайиб кетаверади. 
Ана шу илмий хулосага таянган ҳолда кун 
тартибини белгилаш зарур.

санчилади. Ноўрин сўзни тинглаган киши ўзини ёмон ҳис 
этади, қўл-оёқлари бўшашади, ичи титраб кетади, хотира-
си сусаяди, айтадиган сўзларини дарров эсидан чиқариб 
қўяди ва ўз-ўзидан ички органлар фаолияти бузилади. 
Бунга йўл қўймаслик учун имкон қадар ён-атрофдагилар 
билан зиддиятга бормаслик, тез-тез очиқ ҳавода сайр қи-
лиш, классик мусиқий асарларни тинглаш, вақти-вақти 
билан театр-кинога тушиш фойдадан холи эмас. Шеър 
ўқийдиган, китоб  мутолаа қиладиганларнинг стресс ҳола-
тига тушганини кўрмайсиз ҳам, кузатмайсиз ҳам. Кулги ва 
ҳазил-мутойиба билан дўстлашганлар сафида бўлиш қан-
дай яхши! Руҳий саломатликка эришиш, доимо хушчақчақ 
юриш умрбоқийлик сирларидан бири, буни унутманг.

Қиссадан ҳисса: юқорида узоқ умр кўришга имкон бера-
диган ва дунё миқёсида тан олинган асосий омиллар ҳақи-
да тўхталдик. Булардан ташқари, геронтологияда иммуни-
тетни туғилганданоқ тўғри шакллантириш, касб-ҳунарни 
ўз хоҳиш-иродаси билан танлаш, ҳаммага фақат яхшилик 
қилиш, хотира тиниқлиги учун курашиш, тери тарангли-
гини асраш ва бошқа жиҳатлар ҳам борки, улар ҳам умр-
боқийликда муҳим аҳамият касб этади. Мамлакатимизда 

фуқароларнинг саломатлигини асраб-авайлаш, умр кўриш 
давомийлигини таъминлаш учун барча шароитлар муҳайё. 
Бундан тўғри ва оқилона фойдаланаётган барча юртдошла-
римизга 100 йил умр кўришдек бахт насиб этсин!

ВАқТИДА ИШ, ВАқТИДА ДАМ

харажат, ортиқча оворагарчилик талаб эт-
майдиган оддий ҳаракат тури — югуриш, 
яёв юриш узоқ умр кўришнинг муҳим 
шарти экани хусусида Тошкент тиббиёт 
академияси Нормал ва патологик физиоло-
гия кафедраси доценти, тиббиёт фанлари 
бўйича фалсафа доктори Раъно Тожибоева 
шундай дейди:

— 40-50 ёшга қадар югуриш тавсия этил-
са, кейинги даврда секин югуриш керак. ҳар 
бир кишининг энг мақбул тезлиги бор ва у 
2-3 ойлик машғулотдан сўнггина шакллана-
ди. Бунга мослашган югурувчилар мазкур 
принципнинг такомиллашган хилларидан 
фойдаланиши мумкин. Масофанинг иккин-
чи ярмида тезроқ югуриш истаги авж олса, 
тезликни бир оз ошириш керак бўлади. ҳа-
ракат вақтида фақат бурун билан нафас олиб, 
оғиздан чиқариш керак. Мушак тизимини 
мустаҳкамлаш, қон айланишини яхшилаш, 
иштаҳани созлаш, организмни чиниқтириш 
истагида бўлган ёши улуғ кишилар бунга 
одатланса, ўз ҳаётига янгича мазмун олиб 
киради. Катта ёшдаги киши бир соат яёв 
юрса, тахминан 300-400 килокалория сарф-
лайди. Бу 10 минг қадам деганидир. Жаҳон 
соғлиқни сақлаш ташкилоти ҳар куни 3-3,5 
километр пиёда юриш, тушки ва кечки 
овқатни тановул қилиб бўлгач, камида бир 
соат юриш, компьютер билан ишлайдиган 
ходим ҳар икки соатда ўрнидан туриб, оёқ ва 
қўл чигилларини ёзиш, тана ҳолатини ўзгар-
тириб туриш бўйича ўз дастурларини тақдим 
этиб келмоқда. Умуман, жисмоний жиҳатдан 
соғлом туғилиб, руҳий-маънавий саломатли-
ги жойида бўлган, узоқ умр кўришни истай-
диган барча юртдошларимизга шундай деб 
қоламан:  “Доимо фаол ҳаракатда бўлинг!”.

21 дан кейин биологик 

фаоллик кескин сустлашиб, 
соат 23 га бориб, энг паст даражага 

тушади ва одамни ўз-ўзидан 
уйқу элтади. Афсуски, баъзи касб 

эгаларининг тунги соат 23-24, 
ҳатто ундан ҳам кечга қолиши 

руҲИНгИз ТЕТИк ВА бАрДАММИ, кЎп ЯШАЙСИз!

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон республикаси 

Вазирлар Маҳкамаси

Бош муҳаррир: 

Салим ДОНИёрОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. буюртма  — 1273.

44595 нусхада босилди.
Ҳажми — 3 табоқ. Офсет усулида босилган. қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

газетанинг етказиб берилиши учун обунани расмийлаштирган 
ташкилот жавобгар.

газета таҳририят компьютер марказида саҳифаланди.
газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Лутфулла Сувонов
Мусаҳҳиҳ: Малоҳат Мингбоева
Дизайнер: Зафар Рўзиев

МЕЗОН
Турсунбой отанинг уйига бораман, дея йўлга чиққанимизда бошқалардан тубдан фарқ қиладиган, 

қандайдир ўзига хос жиҳатлари бўртиб турадиган қаҳрамонни тасаввур қилган эдим. кейин у билан 
кўришиб, ўйларим сароб, деган қарорга келдим. Тағин кун давомидаги суҳбатлар, мўйсафиднинг босиб 

ўтган умр йўлини, бугунги ҳаётини ўрганганим сари кўз олдимда унинг ҳайбати ошиб борди. кўнгли 
Сирдарё кенгликлари каби бепоён бу нуронийнинг сабр-тоқати, меҳнаткашлиги ҳавас қилса арзигулик.

Ўн уч йил аввал пенсияга чиққан мўйсафид энди яна расмий 
ишга жойлашди. У ўзи яшайдиган Пахтакон маҳалласида 
уйма-уй юриб, узум экиш, боғ яратишни тарғиб қиляпти. 
билганларини бошқаларга ўргатиб, зарур бўлса, кўчат 
топиб беришга ҳам кўмаклашмоқда. Муҳими, хорижда 
ишлаб юрган азамат бағрига қайтганидан хурсанд. 
давлатимиз раҳбарининг эътибори нуронийга қўшиб бутун 
сайхунободликларга катта ишонч берган. 

Эссе

ГазетадаГи МатеРиаллаРни лотин ёзувиГа 
асосланГан Ўзбек алифбосида Ўқиш учун 

МазкуР QR-kodни сканеР қилинГ.

www.yuz.uz yuz.uznews yuz.uz_news yuzyuz_official

— Тез-тез шундай сафарларга чиқиб, од-
дий одамлар ҳақида ёзиб туриш керак-да, 
ака! — дейди фотомухбиримиз ҳакимжон 
менга қараб. Унинг гапини тасдиқ этиб бош 
чайқайман. Шу маҳал ҳайдовчимиз пешой-
надан кўз тикиб, “Сайхунобод тажрибаси” 
аслида нима эканини сўрайди. 

— Президентимиз Сайхунободга келга-
нида одамларнинг томорқасини ишга солиб 
даромад топиш масаласини кўтарганди, — 
дейман. — ҳозир ҳамма маҳалланинг ўсиш 
нуқтаси — драйвери аниқланган, шунга қа-
раб одамлар томорқасига экин экади. Маҳал-
ланинг ҳар бирига биттадан минитрактор,  
4 тадан мотокультиватор олиб берилган. ҳо-
ким ёрдамчилари 1 сотих томорқадан камида 
1-2 миллион сўм даромад топиладиган бизнес 
режа ишлаб чиққан. Шу асосда маҳаллалар-
даги агрономлар билан бирга, томорқа ер ҳай-
даш ва экин экиш хизматини кўрсатяпти. Биз 
биладиган умумий тажрибаси шу, қолганини 
бориб, Турсунбой ота  Ариповдан эшитамиз. 

Энди суҳбат мавзуси умри меҳнатда ўт-
ган, хонадонига тасодифий ташриф сабаб 
ҳаёти ўзгариб кетиб, давлатимиз раҳбаридан 
совға олган нуронийга боғланади. Тажриба-
ли деҳқон ҳақида гапирар эканмиз, ҳар ким 
ўз тахминини илгари суради. Биз ўзимизча 
Президентдан совға олишга муносиб кўрил-
ган одам қандай бўлиши кераклиги ҳақида 
гапирамиз.

Фотомухбир ва ҳайдовчимиз баҳсига ара-
лашмай, машина ойнасидан ташқарига кўз 
тикаман. Кафтдек текис йўл кенг далаларни 
кесиб ўтган, унда-бунда экилган тераклар 
кўкка бўй чўзган. Бошқа ерлар кўз илға-
ган жойгача текислик, экин майдонлари. 
Бу манзарани кузатиб, негадир бизга яқин 
жойда Сирдарё ҳайқириб оқяпти, дея ўй-
лайман. Кейин кўз олдимга Турсунбой ота 
Ариповнинг сурати келади. Қорамағиз, бир 
тутам оппоқ соқоли ярашиб турган бу мўйса-
фид ҳақида ўйлайман. Негадир эртак қаҳра-
монидай маҳобатли уйда яшайдиган, биз та-
саввур қила олмайдиган ишларни бажарган 
инсон қиёфаси кўз олдимга келади. Шунга 
қараб, суҳбатга асос бўладиган саволларим-
ни қайта таҳрир этаман.

Аммо машинамиз оқсоқолнинг Сайхун-
обод тумани Пахтакон маҳалласидаги уйи 
рўпарасида тўхтагач, барча ўйларим парча-
ланиб кетади. Ўзбекка хос оддий уй, дар-
возахонадан киришингиз ҳамон лойсупа, 
ундан ичкарига ўтилса, кичик иморат ва 
девор билан ўралган чоғроқ ҳовли. Уй ол-
дидаги сўрида ўтиришга жой ташланган. 
Хаёлимдаги қасрдек уй ўрнини оддий ҳов-
ли эгаллади. Девор ортидаги томорқада ўн 
сотихдан ошиқ жойдаги узум боғни кўргач 
эса мўйсафиднинг хаёлимдаги қаҳрамон-
лигига ҳам путур етгандай бўлди. Бу орада 
бизни қарши олган отахоннинг ўғли Азамат 
янги кўрпа олиб чиқиб, сўрига ташлади.  

Ўзимизни таништиргач, муддаога ўтиб, мўй-
сафидни саволга тутдим. 

— Ўн беш ёшимдан бери шу далада 
ишлаган оддий одамман. Бўрдоқичилик 
фермасида бригада бошлиғи бўлиб ишлаб, 
ем- емиш етказиб берардим, 2011 йилда пен-
сияга чиқиб, шу ҳовлида узум боғ қилдим, —  
деди Турсунбой ота. — Уч ўғлим бор, кат-
талари кўчиб чиққан. Тўнғичим ёғ заводда, 
ўртанча ўғлим мактабда ўқитувчи бўлиб 
ишлайди. Бу Азамат, кенжамиз. 

ҳаммага маълум маълумотлардан кўнг-
лим тўлмай, боғни кўриш истагимни ай-
таман. Азамат отасининг ковушига қўшиб 
бизнинг ҳам оёқ кийимларимизни ўнглаб 
қўяди. Исми жисмига мос полвонкелбат йи-
гитнинг биргина шу ҳаракати мўйсафиднинг 
бола тарбияси қандай эканидан далолат бе-
ради. Кўнглим бирдан ёришади, мўйсафидда 
биз билмаган оламшумул қаҳрамонлик бор, 
совға бекорга берилмагандир, дея ўйлайман. 
Одам бўйидан баланд қилиб симтўрга тор-
тилган токзор ўртасига етиб боргач, бояги 
ўй, қизиқиш беихтиёр тилимга кўчади: 

— Бобо, Президентдан совға олиш учун 
қандай одам бўлиш, нима ишлар қилиш ке-
рак экан? 

Шу лаҳзада касбимга хос бўлмаган, 
нотўғри савол берганимни ҳис этиб тилим-
ни тишлайман. Аммо Турсунбой ота бунга 
парво ҳам қилмай, ҳеч оғринмай, ўша-ўша 
нимтабассум билан жавоб беради. 

— Ниятни тўғри қилиш керак, ўғлим! 
ҳамма гап ниятда, — дейди. — Одамлар 
пулнинг изидан қувадиган бўлиб кетди. Бу 
ишни қилсам, фалон сўм топаман, уни ба-
жарсам, назарга тушаман, қайғумиз шу бў-
либ қолди. Бундай ишда барака кам бўлади. 
Қўлимдан келганча ишлайман, ҳалол меҳнат 
билан кун кўраман, борига шукр қиламан, 
дейиш керак. Бир умр деҳқончилик қилдим, 
ерда ишладим. Суягим меҳнатда қотгани 
учун пенсияга чиқиб ҳам тинганим йўқ. 
ҳозир ҳам боғда ишлайман, кампир чойни 
олиб келади, икковлашиб хомток қиламиз, 
суғорамиз. Оғирроқ иш бўлса, келин, бола-
лар келиб ёрдам беради. Шу пайтгача биров 
менга раҳмат, шу ишни қиляпсан, демаган. 
Аксинча, меҳнатдан қолмаганимни кўриб, 
ҳазил аралаш устимдан кулганлар бўлди. 
ҳай, майли, ўтиб кетди шу кунлар ҳам... 

Турсунбой ота шундай дея тек қолади. 
Унинг ўткир нигоҳи олис-олисларга қа-
далган. Хаёлидан бугунги фараҳбахш дам-
ларда ўтган умри, синовли кунлар ҳақида 
ўйлаётганини тахмин қиламан. Айни дам 
бу заҳматкаш инсоннинг қалбини, уни қий-
наётган ўйларни билиш истагида гурунгни 
давом эттираман. Нега томорқада ишлаш 
тарғиб этилаётгани сабабини, “Сайхунобод 
 тажрибаси” қандай эканини сўрайман.   

— Тўғрисини айтганда, томорқада ишла-
май қўйдик, — дейди суҳбатдошим. — Ту-
манимизга Президентимиз келиб, одамлар 
билан гаплашди, аҳволимиз билан таниш-
ди. Энди ўйланг, давлат раҳбари келиб, то-
морқага помидор эк, боғ яратиб ҳосилини 
сотиб даромад кўр, мана техника, маҳалла 
раиси, ҳокимлик ёрдам беради, деяпти. Ас-
лида, маҳалла раиси бўсағамиздан қараб 
ердан унумли фойдалан, пул топ дейиши 
уят бўлиши керак. Чунки одам ўзи учун ўзи 
ҳаракат қилмаса, ким келиб, унга пул топиб, 
рўзғорини обод қилиб қўяди?! Боя айт дим-
ку, одамлар пулнинг изидан қуваман, деб 
зироатчиликни эсдан чиқарди. Узоққа кетиб 
бўлса ҳам бирданига катта пул ишлаб кел-
сам, дейди. ҳалол меҳнат қилиб, пул топиб 
келишни ёмон демайман. Лекин шу ерда им-
коният бўлганда, озгина сабр-қаноат қилган 
ҳам яхши экан. Кенжа ўғлим четда ишлаб 
юрганди, чақириб олдим. Ўзи ҳам уйдан 
олис юриб безган экан, хурсанд бўлиб қай-
тиб келди. Ўғлим энди кетмайман, шунча 
сарсон юрганим етади, дейди. Кўриб турган 
боғингиз Азаматга, акалари ўзининг токзо-
рида ишлайди. Сен ҳам ўзинг келиб қара, 
мен маҳалланинг боғбони бўлиб кетдим, де-
дим-да! 

Ўн уч йил аввал пенсияга чиққан мўйсафид 
энди яна расмий ишга жойлашди. У ўзи яшай-
диган Пахтакон маҳалласида уйма-уй юриб, 
узум экиш, боғ яратишни тарғиб қиляпти. 
Билганларини бошқаларга ўргатиб, зарур 
бўлса, кўчат топиб беришга ҳам кўмаклаш-
моқда. Муҳими, хорижда ишлаб юрган Аза-
мат бағрига қайтганидан хурсанд. Давлатимиз 

 раҳбарининг эътибори нуронийга қўшиб бу-
тун сайхунободликларга катта ишонч берган. 

— Президентимиз берган Tracker менга 
аванс бўлди, — дейди мўйсафид. — Энди 
маҳалладан ойлик беришмоқчи. Пули муҳим 
эмас, одамлар ерга меҳр берса бўлди, дедим. 
ҳозир элликта уйда узум боғ учун кўчат эк-
дик. Ўртанча ўғлим 60 тупга яқин бозоргир 
олма экди. Каттасининг ҳовлисига анжир 
шафтоли кўчатини ўтқаздик. Унинг ҳам 
савдоси яхши экан, водийлик қариндошлар 
маслаҳати билан шафтолининг шу навини 
танладик. Қанча кўп бўлса, сотилиши шунча 
яхши бўлади, деб қўшниларнинг томорқа-
сига ҳам шафтолидан экдирдим. Шу ерда 
яшаб, шунча умр кўриб, инсонларни бари-
бир яхши билмас эканман, энг қийин иш 
одамни ишонтириш экан. Узум пул бўлиши-
ни бизнинг мисолимизда билади, индамай 
экди. Энди шафтоли, олма экамиз десам, 
унча-мунча одам ишонмайди, нозик эмасми, 
вақтида пул бўладими, дейди. Бир ойдан 

бери эл оралаб юриб, раҳбарларга осон эмас-
лигини танамда ҳис қиляпман. 

Дунёдаги мушкул вазифалардан бири 
одамларни бахтли қилиш. Ундан ҳам му-
раккаб иш эса бошқаларнинг дунёқарашини 
ўзгартириш. Инсонларни саодатга бошлаш 
тафаккурдаги эврилишга боғлиқ бўлса... Бу 
энди чорасиздай кўринадиган оғир, мурак-
каб, айни дам тонг ҳавосидай тотли юмуш. 
Уни масъулиятни зиммасига олиб, сидқи-
дилдан хизматга бел боғлаганлар жуда яхши 
ҳис этади. Сайхунободлик нуроний Турсун-
бой ота Арипов ҳам масъуллар қатори шун-
дай шарафли вазифани зиммасига олган. Бу-
нинг учун унинг маънавий ҳаққи бор.

Биз боядан бери узум боғ деганимиз 
Сайхунобод, хусусан, Пахтакон маҳалла-
си учун янгилик. Уста боғбон узумнинг 
ҳусайни, ризамат ота каби бозоргир навла-
рини эккан. ҳосил кўзга кўрингач, ўғил-
ларининг томорқасини ҳам токзор қилган. 
Хусусан, ҳозир ўртанча ўғли Аваз аканинг 
қирқ беш сотих узум боғи бор. Оддий ўқи-
тувчи дарсдан бўш вақтида боғида ишлаб, 
ундан яхшигина даромад топади. Турсун-
бой отанинг айтишича, аввалги йилда бир 
туп узумнинг ўзидан ўн яшик ҳосил олган. 
ҳосил яхши бўлгач, харидори ҳам шунга 
яраша. 

— ҳозир узумни бозорга олиб чиқмай-
ман, — дейди суҳбатдошимиз. — Одамлар 
тўй қилса ҳам, меҳмонга борса ҳам идиши-
ни кўтариб келаверади, бобо, узум беринг, 
деб. Ана, ўтиб кўриб ол, дейман. Ўзлари боғ 
оралаб танлайди, шингилни узиб, тарозига 
қўйиб бераман. Туман марказида фақат сара-
ланган нарсалар сотадиган катта дўкон бор, 
улар ҳам хабар топган, ўзлари келиб тонна-
лаб олиб кетади. Узумимизни биринчи мар-
та кўрган одамлар Сирдарёда ҳам шундай 
узум бўладими, деб ёқа ушлайди. Меҳнат 
қилса, ҳамма нарса бўлади, дейман. Бизнинг 
томорқамиз, еримиз анча яхши. Бундан ҳам 
ёмон, шўр босган жойда катта токзор қилиб, 
яхши ҳосил олаётганларни кўрдим. Улар ток 
орасига полиз эккан экан. Чунки ер сувни 
кўпроқ талаб қилади, шунинг эвазига ҳам 
токдан, ҳам полиздан ҳосил олса бўлади. 
Бизда камроқ суғориш керак. Бунинг ҳам-
маси илм. Бешикдан қабргача ўрганишимиз, 
изланишимиз керак-да, ўғлим. 

гурунгимиз авж олгач, Турсунбой ота 
бизни ўғилларининг боғига бошлади. 1,5-
2 километр олисдаги янги уйлар тикланган 
кўча адоғида ўртанча ўғлининг боғи бор 
экан. Бир томони кенг далага туташ боғ 
симтўр билан ўралган. Темир устунлар ерга 
кўмилиб, тепасига ўргимчак инидай сим 
тортилган. Унга осилиб ўсган ток барг ёза 
бошлаган, илк ҳосилнинг намуналари кўзга 
ташланади.

Мен боғнинг ҳақиқий эгаси, Турсун-
бой отага қарайман. Юз-кўзида масрурлик, 
ишидан қониқиш ҳисси. Бундай фараҳбахш 
туйғуни сўз билан ифодалаш тугул тасаввур 
қилиш ҳам мушкул. Уни фақат юзидан нур 
ёғаётган нуроний кўзига боқиб ҳис этиш 
мумкин. Худди эртаклардаги каби уч ўғли 
бор, аммо улардан фарқли равишда ҳамма 
фарзанди комиллик сари интилаётган мўйса-
фидни кузатиб, беармон одам қиёфаси рўпа-
рамда эканини билдим.

Кўнглимдан бунга эришиш учун тўғри 
ният қилишнинг ўзи етарлими, деган 
ўй ўтди. Йўқ, шунга яраша меҳнат ҳам, 

 фарзандлар яхши инсон бўлиши учун, эҳти-
мол, омад ҳам керакдир?! Ахир қанчадан 
қанча яхши оилаларнинг фарзандлари ҳам 
номақбул йўлларга кириб қолганига гувоҳ 
бўлганмиз. Шу саволга жавоб олиш учун яна 
нуронийни сўроққа тутдим. 

— Аввал бирор хато қилсак, маҳалла 
оқсоқоллари дакки берарди, — дейди Тур-
сунбой ота. — Улардан қўрқиб, ҳурмат қи-
либ, ўзимизга қараб юрардик. ҳозир ёшлар 
ўзбилармон бўлиб кетди. ҳа десанг, эркин 
одамман, дейди. Эркинликнинг чегараси 
бор-да! Мана, ўғлимнинг боғини кўриб ту-
рибсиз, кап-катта одам бўлса ҳам шу боғни 
ўзидан билиб қилган дейсизми?! Йўқ! Чунки 
булар ҳам атрофдан ранг олиб яшайди-да. 
Уч-тўрт йил аввал ўзим кўчат олиб келиб 
экдим. Кунора тонг саҳар туришим билан 
келиб икковининг ҳам ҳовлисидан хабар 

 оламан. Келинларим ҳам ёмон кўрса керак, 
бу чол хўроз қичқирмай келади, деб (кула-
ди). Кейин кеча айтиб кетган ишимни нима-
га бажармадинг, деб қистовга оламан. ҳам-
маси жойида бўлса, баракалла, деб мақтаб 
қўяман. Шундай қилиб мажбурлаб меҳнатга 
ўргатдим. Болани ўз ҳолига ташлаб қўйиб 
бўлмайди. Уни тартибга солиш, жойи келса 
қаттиқ ушлаш керак. Тўғри, булар ҳам ёш-
лигида меҳнат билан ўсди. Лекин ўзи бир 
оиланинг боши бўлиб, давлат ишига киргач, 
ердан узоқлади. Кейин яна тартибга олдим. 
Бир-икки кун ёмон кўради, учинчи кун кўни-
кади. Сўнг ўзидан билиб ишлайдиган, шуни 
бажармаса тура олмайдиган, меҳнатнинг 
“касал”и бўлади. Худога шукр, ҳозир анча 
меҳнаткаш бўлиб қолди. Барибир назоратни 
бўш қўйганим йўқ. 

Турсунбой ота икки ўғлининг боғини 
кўрсатгач, ортга қайтар эканмиз, Пахта-
кон маҳалласини, одамларнинг ҳовлиси, 
кўча четларини зимдан кузатаман. Ўртаҳол 
одамларнинг файзли уйлари, саришта кў-
чалар дилга ёруғлик беради. Маҳалла аҳли 
томорқага экин эккан, баъзилар беда ўрнига 

энди деҳқончилик бошлагани кўзга ташла-
нади. Кимдир беданинг илдизини териб ола-
ётган бўлса, бошқаси эгат очмоқда. Уларни 
кузатиб, мўйсафиднинг одамларимиз ердан 
узоқлашиб кетган эди, деган гапини эсла-
дим. Мана, энди сайхунободликлар ер би-
лан тиллаша бошлади. Суҳбатдошимиз каби 
уста боғбон ва деҳқонлар уларга маслаҳат-
чи, тарғиботчи бўлиб ишлаяпти. У нафақат 
Сайхунободга, балки бутун республика учун 
томорқачилик сирини ўргатадиган мутахас-
сисга айланган. 

— Кеча Жиззахдан бир гуруҳ меҳмонлар 
келди, — дейди Турсунбой ота. — Уйимиз-
да меҳмон бўлиб, ишимизни ўрганиб кетди. 
Одамлар мендан “Сайхунобод тажрибаси” 
нима, деб сўрайди, меҳнат, маҳалла билан 
маслаҳатлашиб, режа асосида деҳқончилик 
қилиш, деб жавоб бераман. 

гап билан бўлиб, яна бобонинг уйига 
етиб олганимизни билмай қолибман. Энди 

ЕР БИЛАН ТИЛЛАШАЁТГАН 
сайхунободликлар
ёхуд турсунбой ота        портретига чизгилар

хайрлашиб ортга қайтмоқчи эдик, уйнинг 
кўча томонидан эшик очилиб, катта дераза 
ўрнатилганини илғаб қолдим. Билсак, бу ти-
кув цехи экан. Бобонинг келини тикувчига 
шогирд тушган, сўнг устоз-шогирд маҳалла-
нинг маркази, дея шу ерни ўзига ишхона қи-
либ олган экан. ҳа, оиланинг ҳар бир аъзоси 
ўз ишини топган. Муҳими, ўтаётган кунидан 
рози, берганига шукр қилиб, бировнинг қў-
лига қарам бўлмай яшаяпти. 

Турсунбой отанинг уйига бораман, дея 
йўлга чиққанимизда бошқалардан тубдан 
фарқ қиладиган, қандайдир ўзига хос жиҳат-
лари бўртиб турадиган қаҳрамонни тасаввур 
қилган эдим. Кейин у билан кўришиб, ўйла-
рим сароб, деган қарорга келдим. Тағин кун 
давомидаги суҳбатлар, мўйсафиднинг босиб 
ўтган умр йўлини, бугунги ҳаётини ўрганга-
ним сари кўз олдимда унинг ҳайбати ошиб 
борди. Кўнгли Сирдарё кенгликлари каби 
бепоён бу нуронийнинг сабр-тоқати, меҳнат-
кашлиги ҳавас қилса арзигулик. Шу ҳақда 
ўйлагач, ўзимга ўзим савол бердим: “У мен 
ўйлагандай қаҳрамонми?!”.

ҳа, назаримда, барча қаҳрамонлар Тур-
сунбой отага ўхшайди. Ташқаридан қараган-
да, сизу биздан фарқ қилмайди. Уларни ўр-
ганиб бораверганингиз сари олатасир дунёга 
синиқ жилмайиш ила боқиб, шукроналик, 
жасорат билан ўз вазифасини бажараётгани-
ни кўрасиз.

Отахон “Худо меҳнатни фақат сен учун 
яратганми”, деган қочиримларга ҳам парво 
қилмай, салмоғи бир гектардан ошадиган 
жойда боғ яратди. Энди яна маҳалласидаги 
хонадонлар томорқасига кўчат экдирмоқда. 
Улар ҳам қайсидир маънода Турсунбой ота-
нинг боғи ҳисобланади. Шундай ўйлар би-
лан Тошкент сари келар эканмиз, ҳамроҳла-
рим: 

— “Сайхунобод тажрибаси” аслида, нима 
эканини билдингизми? — дейди. 

— ҳа, тажрибанинг расмий изоҳи-
ни келишда айтгандим. ҳаётий мисоли 

 Турсунбой ота экан... — Йўлдошлар ажаб-
ланиб қарайди, изоҳ бераман. — Томорқа-
да ишлаш учун ҳамма шароит қилиб бе-
риляпти. Одамни ўзгартириш осон эмас, 
шунинг учун улар яхши танийдиган Тур-
сунбой отанинг меҳнати қадрланди. Энди 
мўйсафид уйма-уй юриб уларга ишлашни 
ўргатяпти. Суяги меҳнатда қотган бобо 
ёстиқни ёнбошга уриб, лойсупанинг зах-
мини олиб, кўк чойнинг роҳатини туйиб 
ётса ҳам бўларди. Аммо бунга тоқати ет-
мади. Тинимсиз, муҳими бировга таъма 
қилмай, ҳеч нарса кутмай, меҳнат қилди, 
тажриба шу бўлади. 

ҳамроҳларим жавобдан қониқиш туй-
гандай бош чайқайди. Машина катта йўлда 
шитоб билан олға интилади. Мен яна хаёл-
лар оғушига шўнғийман. Олдинда эса бизни 
мақсад сари элтадиган равон йўл... 

боборавшан ҒОзИДДИНОВ
“Янги Ўзбекистон” мухбири

Машина бир маромда кетиб 
боради. Икки ёндаги яшил 
далалар бизни кутаётган 
эзгуликлардан хабар 
бераётгандай кайфият 
улашади. Шундай чоғларда 
мўъжизакор табиатнинг бир 
қисми эканингни ҳис этиб, 
ҳаётдан қониқиш туясан 
киши.  

